
Guide de prononciation 

Traduction Exemples Arabe Phonétique 
parole      أ أوال a 
partager     ب   بضو b 
oublier   ّت  تو t 
fille  ّث ثاربات θ 
l’oiseau    ج  أجضیض ʒ 
garder        ح  حضو ħ 
peau خ أسلیخ x 
aller      د  دّو d 
montagne ر  أدرار r 
passer   ز زري z 
oignon   ژ   أژالیم zˤ 
parler   س   سیول s 
trois   ش  شراض ʃ 
froid ص   أصمّیض sˤ 
descendre      ض  ضر ðˤ 
maladie (fièvre) ط   أطّان tˤ 
jeune homme ع  أعرّیم ʕ 
couvrir  غ  غمس ɣ 
grotte ف  ئفري f 
être froid ق     قرف q 
sauver ك     فوكّو k 
jurer  ّݣ      ݣّال g/ ʝ 
apprendre ل      لمد l 
enterrer م  مضل m 
tirer ن  نزغ n 
non ه       ئھي h 
boire و  سو u 
visage  ؤ      ؤدم Ɂu 
mouche یـ / ي      ئزي i 
lion ئـ        ئزم Ɂi 

 سوسافأن ـ ثمدینث ن ـ  ثابراتّ ن ـ بولوس ئي یمومنّ 

 ثازوارایث

ییر ن ـ  سوس ثكّا ثݣا یوث ن ـ ثمدینث ناّمي یمقوّر وادّور. ثوساد خفاأف
 لبحر ݣ ـ ؤغلوّي ن ـ ثمازیرث ن ـ أسیا ثامژّیانث (توركیا دغي ).

ئكّاتیّد ؤمازان بولوس ثیكّلث ثامزواروتّ ݣ ـ  ثوادا نس ثیسّ سناث ناّݣ 
). د ݣ 21ـ19 :18(ئسكّین ناّ ݣان ئمازانّ  أر ئتبرّاح س ـ ئنغمیسن ژیلنین

) ئقیّمانّ دیكس شراض 19ـ ثوادا نس ثیسّ شراطّ (ئسكّین ناّ ݣان ئمازانّ 
 ن ـ ئسݣاّسن أر ئسّلماد أݣراو ن ـ ئمومنّ ناّ یسمون دیسّ. 

 ـثمدینث   ـلعاھد ؤجدید ( ثاضا ثوجدیتّ) ناّ غر ئلاّ ییسم ن   ـلشثاب أد ݣ  د 
 أد، نتاّ ثابراتّ ناّ یاري ؤمازان بولوس ئي ؤݣراو ن ـ ئمومنّ ناّ یلاّن دیسّ.

ولوس، أراخ ئتقیّس أود نوكني، ماید ئݣا ݣ ـ ثبراتّ أد، داسن ئتقیّس ب
سیدنا عیسى غیفنخ د ـ میمش أیداخ ئرا أنیدیر. أراخ ئسنعاث رّحمث ن ـ 
ربيّ، د ـ ؤیناّ یعوّل أد ئیݣ حما أد ئفوكّو میدّن ن ـ لݣنوس ن ـ دّونیث س 
ـ ماس ثلاّ. أراخ ئسنعاث ألثو میمش أید ئخصّا أتیّلي ثامونتّ ئتݣر ن ـ 

ي، د ـ میمش أید ئخصّا أنكّس لمعصیث أھا نمنو داث ن ـ میدّن ن ـ ربّ 
 ربيّ.

ئسیول بولوس ألثو ݣ ـ ثبراتّ أد أود خف میمش أید ئخصّا ئي یرݣزن د ـ 
ثوثمین نسن أد مییرین اھا موقاّرن ئنݣراتسن، د ـ میمش أیداخ ئخصّا 

 أنیلي نوجد أنناّل ثیثیوین ن ـ ئبلیس.

1 سوساأف     

 سوس افأن ـ ثمدینث ن ـ  ثابراتّ ن ـ بولوس ئي یمومنّ 

1 

  بولوسسّلام ن ـ 
نكّین بولوس، ئݣان أمازان ن ـ سیدنا عیسى لماسیح ئمشیناّ یرا  1

ربيّ، أیداون نیّارین ثابراتّ أد أویناّ ݣانین وین ربيّ ناّ لاّنین ݣ ـ 
، كونيّ ناّ یقیّمان ݣ ـ لیمان نوّن س ـ سیدنا بسوس افأثمدینث ن ـ 

أداون ئوش ربيّ یباّثنخ د ـ مولانا عیسى  2عیسى لماسیح أر أسّا. 
 لماسیح رّضا د ـ لھنا . 

 لباراكاث ناّ داخ یاكّا ربيّ ئدّخ نزدي د ـ لماسیح 
أنبارش أید ئݣا ربيّ یباّس ن ـ مولانا نخّ عیسى لماسیح، ناّخ  3

ن لباراكاث ن ـ رّوح نس ناّ لاّنین ݣ ـ ئݣنوان ئدّخ ئوشان ماید ئݣا
 ـلماسیح.  أود لیّݣ ئسول ألثّو ؤر ئخلیق دّونیث، ئسثییاخ  4نزدي د 

س ـ لماسیح حما أنݣ وینس، ؤر دیݣنخ ئتیّلي أود یان لعیب 
یوفاثید لحال ئزمّم زݣ ثیزویري أداخ  5منیداس. ݣ ـ ثایري نس، 

ى لماسیح، ئدّخ أیاد أید ئرا س ـ ئیݣ د ـ أراو نس س ـ سیدنا عیس
حما أثنتحّماد خف رّحمث نس ئݣان لعجب  6لخاضر نس أد ئیݣ، 

 ناّخ ئݣا س ـ شیݣان ݣ ـ وودم ن ـ لماسیح ناّ غورس ئعزّین. 
 ـئدامّن نس أھا یغفراخ لمعصیاّث  7 نتاّ أید غیفنخ ئوشان دّیث س 

ناّس أخ  8نخّ. س ـ ؤیاد، ئسنعثاع ربيّ رّحمث نس ؤر ئلین لحدّ 
 ـلفھم.   ـماید ئݣان ثانژّي د  ئسنعثاخ أیناّ یعوّل  9ئغمس، ئسمونتیّد د 

أد ئیݣ ناّ ؤر ئسنعیث ألثو ئي یاود یوكّ، ئمشیناّ یرا س ـ لخاضر 

سوس ؤر دیتوّبدیر ݣ ـ ییتس ن ـ وارّاثن ئقبورن (ئقدیمن)، ائسم ن ـ أف ب 
 سوس أمي ثتوّاري ثبراتّ أد. افأمشان ئتوّمساسا ئید أیث 

1 سوساأف     

حما أدّاي ثاوض لوقث ناّ یزمّم، أد  10نس أثیݣ س ـ لماسیح. 
ن ـ  ئسمون أیناّ یلاّن كولّ ݣ ـ ئݣنوان د ـ واشال دّاو ن ـ ثنباطّ 

 لماسیح. 
داي ئدّخ نݣا وین لماسیح ئسثیاخ ألثو أنامژ أیناّخ ئقاّول  11

ئمشیناّ یزمّم زݣ ثیزویري. نتاّ دا یتݣاّ أیناّ خف ئعوّل كولّ س ـ 
ئݣا ربيّ أیاد حما أنسّمغورا س ـ وادّور نس،  12ییمشیناّ یرا. 

 نوكنيّ ناّ یݣان دیمزوورا رّجا نخّ ݣ ـ لماسیح. 
أود كونيّ، لیّݣ ثسّغدم ئي واوال ن ـ لحقّ، ئي ینغمیسن  13

ژیلنین ناّݣ أون ئلاّ وفوكّا، ثومنم س ـ لماسیح؛ داي یݣ غیفون 
ربيّ ثاماثارث ن ـ ئیس ثݣام وینس لیّݣ أون ئوشا رّوح نس ناّ 

ـ ربيّ أید ئݣان لعربون ن ـ ئیس ندّا أنامژ أیناخ رّوح ن  14یقاّول. 
ئقاّول ربيّ، أرد ئفوكّا ویناّ ݣانین وینس كولّ حما أثنتمجّاد خف 

لعزّ نس. 

 ثاژالیّتّ ن ـ بولوس 
ھاثین ئتوّقیسي خف لیمان نوّن س ـ سیدنا عیسى د ـ خف  15

 دا تحّمادخ ئي ربيّ 16ثایري نوّن ئي یمومنّ كولّ، أیناّ خف مي 
 ـداكّ مانیݣ ژّولیّخ دا كونید بدّرخ،  أر تترّخ زݣ  17غیفون أبدا، د 

ربيّ ن ـ مولانا نخّ عیسى لماسیح، ربيّ یݣان باب ن ـ لعزّ، أداون 
ئوش رّوح نس، ناّ غاون ئوشین ثانژّي أھا یسنعثاون ماید ئمس 

ا أھا یرژم ؤلاون نوّن حما أتیّسینم ماتاّ رّجا نّ  18حما أتیّسینم سثیتّ. 
غر أون ئغرا، د ـ ماتاّ لباراكاث عدّانین ناّ یقاّول أثنث ئوش ئي 

ثیسینم ماتاّ ثیغیتّ نس ثاخاثارث ناّ یوݣرن ماید ئݣان  19میدّن نس، 
شا، ناّ دا یسّخدام غیفنخ نوكني ییمومنّ. ثیغیتّ أد نس نیّث 

أس دیسكّر ربيّ لماسیح زݣ لموث، أھا یسغیمث  20ثاخاثارث 
داي یكّد نیݣ ن ـ ماید ئݣاّن  21ـ ئݣنوان، خف ؤفاسي نس ݣ 

ئخاثارن د ـ ماید ئݣان ئنباّضن د ـ ماید ئݣاّن ئنمغورن ناّ ؤر دا 
نتاّناّي د ـ ویناّ غر ثلاّ شان ثنباطّ كولّ، ئسّمغور ثانباطّ نس خف 

2 سوساأف    

ماید ئݣان ثانباطّ ناّ یلاّن ؤر ئید غاس دغي مشان أود ݣ زّمان ناّ 
ي ماید ئݣان شا دّاو ن ـ ئضارّ ن ـ لماسیح، أھا یݣ ربّ  22دّیتدّون. 

ئݣیث د ـ ئخف ن ـ ؤݣراو ن ـ ئمومنّ ییلي نیّݣ ماید ئݣاّن شا. 
أݣراو ن ـ ئمومنّ أید ئݣان صّاحث ن ـ لماسیح ، لماسیح أي دا  23

 ثیتشمّالن أر ئتشمّال ماید ئݣان شا ݣ ـ ماید ئݣان أنسا. 
2 

 س ـ لماسیح  ثوجدیتّ ثودرث 
د ـ كونيّ ثكّام ثݣام أمّي ثمّوثم س ـ دّنوب نوّن د ـ لمعصیاّث  1

ناّݣ أر تیّدیرم أیاد ئزرین، تفّارم ݣار أبرید أمّ أیث دّونیث  2نوّن، 
كولّ، أر تضّاعم شّیطان ئݣان أنمغور ن ـ وادّجنونّ ئنݣر ن ـ 
ییݣناّ د ـ واشال، نتاّ أید ئݣان رّوح ناّ دا یتبّاضن دغي ݣ ـ ویناّ 

أود نوكّني نكّا كولّ نخّ نݣا أمّ نیثني أر نتثّفار  3نین ربيّ. عصا
شّھواث ن ـ دّونیث، أر نتݣاّ أیناّ ران وولاون نخّ د ـ ؤیناّخ ناّن 
ئخفاون نخّ. داي ئدّخ دنكّوسا لمعصیث لیّݣ دّنلولا أمّ میدّن كولّ، 

 نسطیرّاث ئي ربيّ أھا نواثا لعیقاب نس أمّ وییاّض كولّ. 
ي رّحمث نس ؤر ثلي لحدّ، داي ئدّخ داخ ئتیّري مشان ربّ  4

ئوشایاخ ثودرث د ـ لماسیح مغار نكّا نݣا أمّي نمّوث س  5شیݣان، 
داي ئدّخ نݣا  6ـ لمعصیاّث نخّ. ھاثین ثاسا ن ـ ربيّ أس ثتوّفوكّام. 

وین لماسیح، ئسكّراخدّ ربيّ زݣ لموث أݣیدس أھا یسغیماخ 
أیاد ئݣاث ربيّ حما أداسن  7ناّ. أننبض أݣیدس ݣ ـ ثݣلدیتّ ن ـ ییݣ

ئسنعث ئي یایث زّماناث ناّ ددّانین رّحمث نس ثار لحدّ س ـ ثاسا 
ھاثین رّحمث ن ـ ربيّ أس  8ناّخ ئݣا س ـ سیدنا عیسى لماسیح. 

ثتفّوكّام ئدّخ ئیسّ ثومنم. ؤرئید خف ؤیناّ ثݣام أخف ثومژم أفوكّا 
لاعمال نوّن، حما  ؤر ئید خف 9یاد، مشان غاس ئوشایاونث ربيّ. 
 ـئخف نس.   ـؤفوس  10أود یوكّ ؤر ئتعناّ س  ئدّخ نوكّني لخدمث ن 

ن ـ ربيّ أي نݣا، ئوشاخ ثودرث ثوجدیتّ س ـ سیدنا عیسى 

2 سوساأف    

لماسیح حما أنتݣاّ لافعایل ژیلنین ناّمي یحبلّ یاد زݣ واھوّا حما 
 أثن نتݣاّ. 

 ئمومنّ كولّ ݣان یوكّ ݣ ـ لماسیح 
كونيّ ناّ ؤر ئݣین ؤداین زݣ لاصل، كّان ووداین مشثا أیاد  11

أر غیفون تیّنین ثݣام " أیث وار أزݣنّ "، أر تعناّن س ـ ئخفاون 
نسن أر تیّنین ݣان " أیث ؤزݣن "، مغار دا یتوّݣا وزݣنّ غاس س 

ئیس ثكّام لوقث ناّ  12ـ ؤفوس ݣ ـ صّاحث ن ـ بنادم . ئوا شثییاث 
ر ثݣیم زݣ أیث إسرائیل أھا ؤر ثامّوم ݣ ـ ؤر ثسّینم لماسیح، ؤ

ؤیناّسن ئقاّول ربيّ ݣ ـ ثاضیوین ناّ یمیوݣاّ أݣیدسن، ثكّام أر 
مشان  13تیّدیرم ݣ ـ دّونیث ؤر غورون ئليّ رّجا ؤلا ثسّنم ربيّ. 

دغي ݣ ـ ثݣام وین سیدنا عیسى لماسیح، كونيّ ناّ یكّان مشثا أیاد 
س ـ لموث ن ـ لماسیح خف  ثبعدماس ئي ربيّ ثاغولم ثقرّبماس

ئدّخ نتاّ أید ئݣان لھنا ینݣراخ نوكني  14ئحنیݣن ن ـ ؤطوّرق. 
ؤداین د ـ كونيّ ناّ ؤر ثن ئݣین، أھا یسمساسا ینݣراخ ئݣاخ د ـ 
یوكّ، ئكّس أݣادیر ن ـ لعداوث ناّخ ئبضان. س ـ لموث نس، 

ئكّس لوصییاّث د ـ ثنباضین ن ـ شّرع ن ـ ووداین حما أد  15
ون ؤداین د ـ ویناّ ؤر ثن ݣینین أد ݣین یان لݣنس ؤجدید ئݣان ئسم

ئسمّعدالثن د ـ ربيّ، ئݣیّثن د ـ یوكّ  16وینس، ییلي لھنا ینݣراتسن. 
أھا یكّس لعداوث ناّ یلاّن ئنݣراتسن س ـ لموث نس خف ئحنیݣن 

ھاثین ئدّاد ئبرّحاون س ـ ئنغمیسن ژیلنین خف  17ن ـ ؤطوّرق. 
ݣینین ؤداین ناّ یكّان ثبعدماس ئي ربيّ، ئبرّحاخ  لھنا كونيّ ناّ ؤر

ھاثین س ـ لماسیح أس نغي  18أود نوكني ؤداین ناّ یكّان نقرّباس. 
كولّ نخّ أنتوّحي غر ربيّ یباّثنخ س ـ رّوح نس ئݣان یوكّ. 

 
خف ؤیاد، كونيّ ناّ ؤر ݣینین ؤداین ؤر یاد ثقیّمیم ثݣام أمّ  19

ان ثاغولم ثݣام یوكّ د ـ میدّن ن ـ ربيّ ئبرّانین نغد أمّ ئغریبن؛ مش
أمّي ثݣام زݣ یوث ن ـ ثمازیرث، أھا ثݣیم زݣ أیث ؤخام ن ـ 

3 سوساأف    

كونيّ ثݣام أمّ شان ثادّارث، ئمازانّ د ـ لانبیا أید ݣان  20ربيّ . 
لسّاس نس، ئیݣ سیدنا عیسى لماسیح س ـ ئخف نس أژرو ن ـ 

ئلاّ أھا أر ئتاّلي  نتاّ أس دا یتمّزداي لبني س ـ ماس 21ثغمرث نس. 
ئدّخ  22حما أد ئیݣ یوث ثادّارث ئزدّیݣن ئتوّسثین ئي مولانا. 

ثزدیم د ـ لماسیح، ثامّوم أود كونيّ ݣ ـ لبني یاد حما أتݣّیم كولّ 
 نوّن یوث ن ـ ثدّارث ناّݣ ئزدّغ ربيّ س ـ رّوح نس. 

 
3 

 ربيّ ئسثي بولوس ئي لخدمث نس 
خ داون تبرّاحخ س ـ ئنغمیسن نكّین بولوس لیّخ ݣ ـ لحبس ئدّ  1

ثلاّكونینّ ثسلاّم  2ژیلنین خف لماسیح كونيّ أویناّ ؤر ݣینین ؤداین. 
ماتاّ لخدمث ثاخاثارث ناّ یي یوشا ربيّ غیفون ئدّخ دیݣي یحناّ. 

أھا یسنعثي أیناّ یعوّل أد ئیݣ ناّ ؤر دّجین ئسنعیث ئي أود یوكّ  3
یري ن ـ ثبراتّ أد شا داث ن ـ ؤیاد. ھاثین أریخاوننّ ݣ ـ ثیزو

داي أدّاي ثقرّام أیاد ناّ یاریخ، ثدّام أتیّغیم  4یدروسن خف ؤیاد، 
أیاد ناّ  5أتفّروم ئیس سّنخ خف لماسیح ئسكّین ناّ ؤر ئسّین أود یوكّ. 

یفرّن ؤر ثیسنعیث ربيّ ئي یاود یوكّ ݣ ـ زّماناث ناّ زرینین؛ 
ئي یمازانّ نس د مشان ئسنعتّ دغي س ـ رّوح نس ئي ویناّ یسثي، 

 ـویناّسن ئسنعث.   ـؤیاد ناّ ؤر ئسنعیث  6 ـئي ویناّ دا ساوالنین س  د 
ئي أود یوكّ نتاّ أیاد: ئدّخ زدین د ـ لماسیح، دّان ویناّ ؤر ݣینین 
ؤداین أد أمّون د ـ ووداین ݣ ـ ثكاسوتّ ݣین أمّ یان صّاحث، ییلي 

لفضل ن ـ غورسن ؤمور كولّ نسن ݣ ـ ؤیناّ یقاّول ربيّ س ـ 
 ئنغمیسن ژیلنین. 

نكّین أغولخ ݣیخ أنبداد ن ـ ئنغمیسن أد ژیلنین، أد ئسّن تبرّاحخ  7
داي مغار كّیخ دّاو ن ـ ئنادّاثن ݣ  8س ـ لفضل نس د ـ ثیغیتّ نس. 

 ـربيّ كولّ، ئرضا غیفي حما أد تبرّاحخ ئي ویناّ ؤر ݣینین  میدّن ن 

أھا سّفروخ ئي  9حدّ، ؤداین س ـ لخیر ن ـ لماسیح ناّ ؤر ئلین ل
میدّن كولّ أیناّ یعوّل ربيّ أد ئیݣ، ناّ یخلقن ماید ئݣان شا. ؤر 

مشان دغي، س  10دّجین ئسنعیث أیاد ئي أیث زّماناث ناّ زرینین. 
ـ ؤݣراو ن ـ ئمومنّ، دّان ئنمغورّ د ـ ئنباّضن ن ـ ثݣلدیتّ ن ـ ییݣناّ 

أھا یݣیّث س ـ  11أد ئسینن ثانژّي ن ـ ربيّ ݣ ـ ماید ئݣان شا. 
داي  12سیدنا عیسى لماسیح مولانا نخّ ئمشیناّ یزمّم زݣ ثیزویري. 

ئدّخ نزدي د ـ لماسیح أھا نامنّ ئیسّ، نغي أنتوّجي غر ربيّ أھا 
أیاد أخف دا زّیݣون تترّخ أد ؤر تدھیشم س  13نزعم ؤر نتݣدّ شا. 

ـ ثماریوین ناّ دا غیفي ئتكّان غیفون، ئدّخ ݣ ـ ثینݣیرا أداوند 
 أدّجینث لعزّ. 

 سوس افأثنیلا ن ـ أیث  زݣثژالیّتّ ن ـ بولوس 
خف ؤیاد أخف ؤثخ خف ئفادّن ئنو أر تبنداقخ ئي ربيّ یباّثنخ،  14

ئخامن كولّ ݣ ـ ئݣنوان د ـ ناّ زݣ دا دیتكّا ییسم أرصلي ن ـ  15
أر زّیكس تترّخ أد ئصّحو شیݣان ئمان نوّن س ـ  16خف واشال، 

حما أد ئزدغ  17رّوح نس منید ن ـ لباراكاث نس ناّ یعدّان شیݣان، 
لماسیح ݣ ـ وولاون نوّن س ـ لیمان نوّن ئیسّ. داي أدّاي ثݣیم 

كونيّ د ـ  أتیّغیم أتفّروم 18ئژوران ݣ ـ ثایري أھا ثزݣاّم دیكس، 
ویناّ یسثي ربيّ كولّ مشثا أي ثلا ثایري ن ـ لماسیح ݣ ـ ثیروث د 

أھا ثیسینم ثایري ن ـ لماسیح  19ـ ثاغزي د ـ ثیدّي د ـ ثیغبي. 
یوݣرن ماید ئݣان ثوسنا، داي ثعمّرم س ـ ؤیناّ یلاّن ݣ ـ ربيّ 

 كولّ. 
لّ ن ـ نتاّ ناّ یغین س ـ جّھد نس ناّ دیݣنخ ئݣا أد ئیݣ ؤݣار كو 20

أداس ییلي لعزّ ݣ ـ ؤݣراو ن  21ؤیناّ دا نتترّ نغد ن ـ ؤیناّ دا نتدّمو، 
ـ ئمومنّ س ـ سیدنا عیسى لماسیح ݣ ـ ماید ݣان لوقث أبدا ن ـ 

 ئبیدان، أمین. 

4 

 ݣ ـ لماسیح  ثامونتّ 
ئوا خف ؤیاد كولّ داون تدمّامخ، نكّین ئݣان أحباّس خف  1

ؤر  2مولانا، أد تݣاّم أیناّ ثواثا ثودرث ناّ غر أون ئغرا ربيّ، 
ثسخاثارم س ـ ئخفاون نوّن، ثوھینم د ـ میدّن، ثسّوسیعم لخاضر 

ݣاث  3نوّن د ـ وییاّض، أھا ثمساعافم ئنݣراثون س ـ ثایري. 
س ـ رّوح ن ـ ربيّ، ھاثین نتاّ أي كون ثامسّومانث أتقّیّمیم ثمونم 

ھاثین كونيّ ثݣام أمّ یان  4ئزدین س ـ لھنا ناّ یݣا ئنݣراثون. 
صّاحث، ییلي دیݣون یان رّوح ن ـ ربيّ، ئمشیناّ ئكون ئسثي ربيّ 

یان مولانا أید غورون ئلاّن، د ـ  5أود أد غورون ییلي یان رّجا، 
ییلي  6زم ݣ ـ وامان، یان لیمان، د ـ یان لغاراض أخف ثتوّغبّ 

غورون یان ربيّ ئݣاّن ئباّثنخ كولّ نخّ، دا یتنّباضن خف ماید 
 ئلاّن، أر ئخدّم ݣ ـ ماید ئلاّن، أھا ییلي ݣ ـ ماید ئلاّن. 

مشان كّو یوكّ دیݣنخ یومژ أمور نس ناّ ثید یوسان زݣ ثوكّي  7
 ن ـ ربيّ ئمشیناّ تیّبضا لماسیح.

 : تأیناّ خف دا یتیّني لشثاب ن ـ ربيّ  8 
 لیّݣ یولي سافلاّ، « 

 ئحري شیݣان ن ـ ویناّ توّامژنین، 
 » أھا یوش ثوكّیوین ئي میدّن.

ئي ماید ئݣان " یولي ": غاس ئیس ئكّا یضرد أود غر سادّا س  9
د ـ وادّخ ناّ یضرن، نتاّ س ـ ئخف نس أید یولین أود غر  10ـ أشال، 

نتاّ أید  11نیّݣ ن ـ ئݣنوان كولّ حما أد ئعمّر ماید ئلاّن كولّ . 
ئوشان ئي ییتس أد ݣین ئمازانّ، د ـ ییتس أد سوالن س ـ ؤیناّسن 
ئسنعث ربيّ، د ـ ییتس ضنین أد تبرّاحن س ـ ئنغمیسن ژیلنین ن ـ 

أد ݣین ئنبداد ن ـ ئݣراون ن ـ ئمومنّ ݣین لینجیل، د ـ وییاّض 

 18:  68مز : ت 

ئݣا أیاد حما أد ئسّوجد میدّن ن ـ ربيّ ئي لخدمث  12ئسّلمادن نسن. 
نس، ئمغور ؤݣراو ن ـ ئمومنّ ئݣان صّاحث ن ـ لماسیح أھا 

أرد ناغول كولّ نخّ نݣا یوكّ ݣ ـ لیمان د ـ ݣ ـ ثوسنا  13یصحو، 
رد نݣ میدّن ناّ شمّلین غاس ن ـ ممّیس ن ـ ربيّ، أھا نزاید أنثمیر أ

حما ؤر نتغّیما نݣا أمّ ئشیرّان أداخ ݣاّرنث ثمزازین،  14أمّ لماسیح. 
أراخ ئحرّي ؤزوو ن ـ میدّن ناّ دا سّلمادنین ثیحلاّل حما أد ݣیّن 
ثاخندالاّسث ئي میدّن أثن غرّان سّوفغّنثن ئي وبرید ن ـ ربيّ. 

ـ ثایري، داي نمغور ݣ ـ مشان ئلاّ غیفنخ أنتبرّاح س ـ لحقّ س  15
ماید ئݣان شا أرد نݣ أمّ لماسیح ناّ یݣان ئخف ن ـ ؤݣراو ن ـ 

ئدّخ نتاّ أس دا تمّیاماژ صّاحث كولّ نس أھا ثمیاناّض  16ئمومنّ. 
س ـ لمفاصیل، كّو لمفصل دا یتݣاّ لخدمث نس حما أد تمّغور 

 صّاحث أھا ثصحو س ـ ثایري. 

 أراو ن ـ ؤسیدّ 
اطّ ناّ یي یوشا مولانا داون تیّنیخ أد ؤر سار داي س ـ ثنب 17

تثّفاراث أبرید ن ـ میدّن ناّ ؤر دا تاّمنیّن س ـ ربيّ، ویناّ دا 
سّولسّن وانلّیثن نسن،  18تخمّامنین غاس ݣ ـ ئسكّینّ ناّ یورانین. 

 ـثاغارث ن  بعدن خف ثودرث ناّ دا یاكّا ربيّ ئدّخ ؤر سّینن شا س 
یكسن ئقیّمي لحیا، داي وشینتّ ئي ماید ؤر د 19ـ وولاون نسن . 

 ئݣان لفساد أھا ؤر دا تعّناقن كولّ زݣ ؤیناّ یݣان لعیب. 
مش  21ئید كونيّ، ؤر ئید أمّ ؤیاد أي ثلمدم خف لماسیح،  20

ثسّغدم سثیتّ خف سیدنا عیسى، أھا یتوّسّلمداون غیفس لحقّ ناّ 
نین ناّ ثكّام أر ئخصّایاون أتحیدم ئي لافعایل ؤر حلی 22دیكس ئلاّن. 

أدّجاث  23تݣاّم، ثكّسم بنادم أقدیم ناّ سخسرنث شّھواث ناّ تغرّانین. 
ربيّ أد ئبدّل ؤلاون نوّن د ـ لاعقوّل نوّن ئݣیثن د ـ ؤجدیدن، 

ثلسیم بنادم ؤجدید ئمشیناّ ثیخلق ربيّ یرویسث أھا یمنو ئیݣ  24
 وینس سثیتّ. 

ئوا كّساث زّیݣون ثیحلاّل، أر تمّیینیم لمعقول ئنݣراثون ئدّخ  25

داي مش أون ئطیرّ، أد ؤر  26كولّ نخّ نݣا زݣ یوث ن ـ صّاحث. 
تݣاّواث لمعصیث. أد ؤر غیفون ثغليّ ثافوشث د ـ كونيّ ثسولم 

أد ؤر تاّدّجاواث ئي شّیطان أبرید ناّ زݣ أون دیتكّا  27ئطیرّاون. 
ؤناّ دّیوفا لحال ئݣا أخوّان، ئخصّایاس أد  28حما أكون ئسّخضو. 

ؤر سار ئتاّشر؛ مشان ئخصّایاص أد ئوّث ثامارا س ـ ئفاسّن نس 
أھا یرارد س ـ ثغراض نس أیناّس ئتعّیش، حما أد ییغي أد ئسعاون 

دیتفغّ زݣ ئقما نوّن أود یان واوال ناّ أد ؤر  29ویناّ ییوض لحال. 
ؤر ئحلین، مشان غاس أوال ناّ یژیلن ناّ یسعاوانن میدّن ئمشیناّ 

أد ؤر  30حدادّجان أھا یݣ لباراكا ئي ویناّ دا غورس سّغادنین. 
 ـئیس   ـربيّ، ھاثین نتاّ أید ئݣان ثاماثارث ن  ثسنیّریاث ئي رّوح ن 

تفوكّا زݣ لمعصیاّث نوّن كولّ. ثݣام وین ربيّ أر أسّ ناّݣ ئكون ئ
كّساث لحرّ زݣ وولاون نوّن، ثكّسم زّیݣون أزعاف د ـ ؤطیرّ  31

مشان مییژیلاث  32د ـ ئغویاّن د ـ ثرݣاّم، د ـ ؤیناّ یخّان كولّ. 
ئنݣراثون أر تمیوݣاّم ثاسا، أر تمساماحم ئنݣراثون ئمشیناّ أون 

 ئسامح ربيّ س ـ لماسیح. 
 
5 

 ئدیراث ݣ ـ ؤسیدّ 
ئوا ئدّخ ثݣام أراو ن ـ ربيّ ناّ غورس عزّنین، ݣاث  1

ثیدیرم یوث ن ـ ثودرث ئعمّرن  2ثامسّومانث حما أد تݣّاّم أمّ نتاّ. 
س ـ ثایري ییمشیناّ أخ ئرا لماسیح ناّ غیفنخ ئوشان ثودرث نس، 
ئیݣ ئخف نس د ـ ثوكّي د ـ ثامغروصث ئي ربيّ ناّمي ثژیل 

 رّیحث أھا ثیعجیباس. 
ئید لفساد د ـ ؤیناّ ؤر ئزدّیݣن كولّ د ـ طمّع، ؤراون ئلاق  3

 ـربيّ أود أثنید ثبدرم.  أود أیناّ یݣان حشوما،  4كونيّ ݣانین میدّن ن 

د ـ ئوالیون ئحیاض، د ـ ثقرفیتّ ئمسخن ؤراون ئلاق أثن تیّنیم؛ 
ئخصّایاون أتیّسینم  5مشان تیّنیاث غاس ئوالیون ناّس تحّمادم ربيّ. 

ئیس ؤسار ئليّ وانسا ݣ ـ ثݣلدیتّ ن ـ لماسیح د ـ ثین ربيّ سثیتّ 
غر ؤناّ دا یتفّسادن كولّ، نغد ؤناّ دا یتݣّاّن أیناّ ؤر ئزدّیݣن، نغد ؤناّ 
یݣان أضمّاع، ئدّخ ھاثین ؤناّݣ ئلاّ طمّع ئݣا أمّي دا یتعّباد 

 لاصنام. 
أود یوكّ أد ؤر كون ئتغرّا س ـ ئوالیون ؤرانین، ئدّخ خف  6
كّین أد أخف دا دیتضّار ؤطیرّ ن ـ ربيّ خف ویناّ ثعصانین. ئس

ئدّخ أیاد ئزرین ثكّام  8غوراون أتاّموم أݣیدسن ݣ ـ ؤیناّ دا تݣاّن.  7
ثݣام أمّ ثالسّث، مشان دغي ݣ ـ ثزدیم د ـ مولانا ثاغولم ثݣام أمّ 

ئدّخ  9ؤسیدّ، ئوا ییدیراث ثودرث ناّ دّیوسان خف واراو ن ـ ؤسیدّ. 
ن ـ ؤسیدّ ئݣاتّ غاس ؤیناّ یژیلن كولّ د ـ ؤیناّ یمنان د ـ ؤیناّ  لغلثّ

ئوا تݣاّواث ثامسّومانث أتیّسینم أیناّ دا یتیّري مولانا.  10یݣان لحقّ. 
أد ؤر تاّمّویاث ݣ ـ لافعایل ن ـ أیث ثیلاّس ݣ ـ ؤر ئليّ نفّع؛  11

ئدّخ  12مشان ئخصّایاون أتسنعثم ئي میدّن ئیس ئخّا ؤیناّ دا تݣّان. 
مشان ئسكّین  13أیناّ دا تݣاّن س ـ ثوفرا، حشوما أود أثید ئبدر شا. 

ئدّخ كولّ أیناّ دا  14كولّ ناّ خف یاغ ؤسیدّ دا تبّایانن ماتاّ نثني؛ 
 یتبّایانن ئݣا أسیدّ، أیاد أخف ئتییناّ: 

 " أوناّ یݣنّ فافاد، 
 ثكّرددّ زݣ لموث، 

 » داي یدّا لماسیح أد غیفش دیسیدّ 
وا راراث ثاغضفث نوّن عنوݣا ئي ویناّ دا تݣاّم ݣ ـ ثودرث ئ 15

داكّ مانیݣ  16نوّن، أد ؤر تݣاواث ئحیاض مشان ݣاث ؤنژّیژن، 
ئوا أد ؤر  17ثوفام أتݣیم أیناّ یژیلن ثݣیمث، ئدّخ ھاثین ثخّا لوقث. 

 تݣاّواث أود ئمیقّ س ـ وار أخمّم، مشان ئسیناث ماید ئرا مولانا. 
أد ؤر سّاواث شّراب أرد ثفغّم ئخفاون نوّن، ئدّخ ؤفوغ ن ـ  18

ئخف س ـ شّراب ئدّا أكون یاوي س ـ أرواس؛ مشان أدّجاث رّوح 
أر تمّّزعیمم ئنݣراثون س ـ ئوالیون ن ـ  19ن ـ ربيّ أكون ئعمّر، 

ژّابور، د ـ ثیفرین د ـ ثمدیازین ناّ دا سمغورنین س ـ ربيّ؛ أر 

5 سوساأف    

أرتحّمادم أبدا  20تھلاّلم، أر تنشّادم ئي مولانا س ـ وولاون نوّن. 
ئي ربيّ یݣان ئباّثنخ خف ماید ئݣان شا س ـ ییسم ن ـ مولانا نخّ 

عیسى لماسیح. 
 

 نسنث  نئرݣزثیوثمین د ـ 
ئخصّایاون أتمّسّغادم ئنݣراثون حما أتسّنعثم ئیس دا ثسّمغورم  21

 س ـ لماسیح. 
أثیوثمین، ئخصّایاكونث أد تسّغادمث ئي ئرݣزن نكونث ئدّخ  22

ئدّخ أرݣاز أید ئݣان ئخف ن ـ  23س ـ ؤیاد دا توقاّرمث مولانا، 
؛ د ثمطوّط نس ئمشیناّ یݣا أود لماسیح ئخف ن ـ ؤݣراو ن ـ ئمومنّ 

ـ نتاّ س ـ ئخف نس أید ئݣان أمفوكّو ن ـ ؤݣراو ن ـ ئمومنّ ئݣان 
داي ییمشیناّ دا یسّغاد ؤݣراو ن ـ ئمومنّ ئي  24صّاحث نس. 

لماسیح، ئخصّایاصنث أود ئي ثوثمین أد سّغادنث ئي ئرݣزن 
 نسنث ݣ ـ ماید ئݣان شا. 

لماسیح أییرݣزن، ئخصّایاون أد تیّریم ثیوثمین نوّن ئمشیناّ یرا  25
داي یسثیث  26أݣراو ن ـ ئمومنّ أھا یوش ثودرث نس غیفس، 

ئݣیث د ـ وین ربيّ فیّر ن ـ ماید ثیزّدیݣ س ـ وامان د ـ واوال ن 
ئݣا أیاد حما أدّیاوي ئي یخف نس أݣراو ن ـ ئمومنّ ئݣا  27ـ ربيّ، 

أمّ شان ثسلیتّ ئغودان، ئزدّیݣن، ئݣان ثین ربيّ ݣ ـ ؤر ئليّ أود 
أمّ وامشید أیداسن  28ؤلا شا ناّ ؤر ئحلین داكّ ماتاّ نتاّ. یان لعیب 

ئخصّا أود ئي یرݣزن أد ئرین ثیوثمین نسن أكیسّ دا تیّرین 
صّواحاث نسن. كولّ وناّ دا یتیّرین ثامطوّط نس، ئخف نس أي دا 

ھاثین ؤر دجّین ئليّ وناّ ؤر ئحمیلن صّاحث نس، مشان  29یتیّري. 
ئتنھلاّ، ئمشیناّ دا یتنھلاّ أود لماسیح ݣ ـ  داس یاكّا ؤتشّي أر دیكس

ئدّخ كولّ نخّ نݣا زݣ صّاحث نس.  30ؤݣراو ن ـ ئمومنّ. 

6 سوساأف    
أیاد أخف دا یتاّدجا : « ثئمشیناّ دا یتیّني ربيّ ݣ ـ لشثاب نس  31

ورݣاز ئباّس د ـ مایس أھا یمّزداي د ـ ثمطوّط نس، أغولن سّینّ 
د ناّ بحرا نیّخ خف ئوالیون أ 32» نسن ݣین یوث ن ـ صّاحث.

ئوا  33لماسیح د ـ ؤݣراو ن ـ ئمومنّ دیكسن یان لمعنا اخاثار ئنثلن. 
أود كونيّ، كّو یوكّ دیݣون ئخصّایاص أد ئتیّري ثامطوّط نس أمّ 

 ئخف نس؛ ئید ثامطوّط ئخصّایاص أد توّقاّر أرݣاز نس. 
6 

 أراو د ـ لوالیدین نسن 
نا، تضّاعاث لوالدین نوّن ئدّخ أیاد لاأیاراو، ئدّخ ثݣام وین مو 1

أید ئݣان » توّقاّر ئباّنش د ـ ئمّانش« 2أید غیفون ئلاّن أتݣّیم. 
لوصیث ثامزواروتّ ݣ ـ لوصییاّث ن ـ ربيّ ناّمي یسّثثفار لقیوال 

حما أداش ئسخّر ربيّ ماید ئݣان شا أھا ثغزیرف « 3ناّݣ ئناّ: 
 » شال.ثودرث نش خف وا

أراو نوّن أرد أسن ئطیرّ؛  جئید كونيّ ألوالدین، أد ؤر تژیاّراث  4
 مشان سّݣماتنّ أھا سّلمدثن، ثسرباّمثن ئمشیناّ یرا مولانا. 

 ئسمغان د ـ ئید بابین نسن 
أییسمغان، تضّاعاث ئید بابین نوّن ݣ ـ ماید ئݣان شا ئمشیناّ دا  5

ؤرید  6وولاون نوّن،  تضّاعم لماسیح، أر ثن توقاّرم شیݣان س ـ
غاس أدّاي دا دیݣون تراعان ئمشیناّ دا تݣاّن ویناّ دا تیّرینین أد 
غیفسن رضون میدّن، مشان ئدّخ ثݣام ئسمغان ن ـ لماسیح 

أراسن ثخدّمم س ـ  7تݣاّواث أیناّ یرا ربيّ س ـ وولاون نوّن. 
لخاضر نوّن غاس أمّي دا ثخدّمم ئي مولانا س ـ ئخف نس، ؤر ئید 

 24:  2تكوین ث 
 ج 

 أد ؤر تاّدراث ݣ ـ وارو نوّن 

6 سوساأف    

ھاثین ثسّنم ئید كولّ ؤناّ دا یتݣاّن أیناّ یژیلن، ئدّا مولانا  8میدّن.  ئي
 أداس ئخلصّ أمّ ئݣا ییسمغ أمّ ؤر ثیݣي. 

أود كونيّ أیید بابین ن ـ ئسمغان، ئژیلاث د ـ ئسمغان نوّن، أد  9
ؤر تتݣالاّواث دیكسن. ثیسینم ئید باب نوّن كولّ نوّن ئلاّ ݣ ـ 

 یتݣاّ ثودماوین. ئݣنوّان، د ـ نتاّ ؤر دا 

 سّناح ناّ داخ یاكّا ربيّ 
ئقیّمایي أداون ئنیخ أیایثما د ـ ئسثما، عوّلاث خف مولانا  10

أسیاث سّناح ن ـ  11أداون یوش لجھد س ـ ثیغیتّ نس ثاخاثارث. 
ن ـ شّیطان.  حربيّ س ـ ماس ئلاّ حما أتیّغیم أتناّلیم ثیخندالاّسین 

مواث، مشان دا نتمّّواث د ـ ئنمغورّ د ئدّخ ؤر ئید بنادم أي دا دنتّ  12
ـ ئنباّضن ناّ ؤر دا نتاّناّي، د ـ ویناّ ناّ دا تنّباضنین خف دّونیث أد مّ 
ـ ثیلاّس، أر نتمّّواث د ـ وادّجنون ناّ زدغنین ئنݣر ن ـ ییݣناّ د ـ 

خف ؤیاد، أسیاث سّناح ناّون ئوشا ربيّ كولّ أمّي ثنسام  13واشال. 
م أتناّلیم شّیطان ݣ ـ واسّ ناّ ݣ ـ غیفون دیھدّجم، أعبان حما أتیّغی

 أھا ثقیّمیم ثزݣاّم ؤر تعّایادم غر ضارث أرد ثشمّلم ئمنغي. 
ئوا زݣاّواث ثفكسم س ـ لحقّ ثݣیمث د ـ أمّ ؤفكّاس، ثݣیم أیناّ  14

ثقنّم زّعامث ئي  15یصلحن د ـ أمّ ثزیباّ أداون ثحضو ئدمارّ نوّن. 
د ـ  16تبرّحم س ـ ئنغمیسن ژیلنین خف لھنا. یضارّ أمّ ئدوكا حما أ

نیّݣ ن ـ ؤیاد كولّ، لیمان نوّن ݣ ـ مولانا أداون ئیݣ أمّ ثمسّنثلث 
د ـ لیمان  17ناّس تیّغیم أتناّلیم ثانبّلین ن ـ شّیطان ناّݣ ثاغ لعافیث. 

نوّن ن ـ ئیس كون ئفوكّا ربيّ أكون ئحضو ئمشیناّ دا ثحطوّ طاّݣیاّ 
ا نوّن، ثاسیم أوال ن ـ ربيّ أمّ ثفروتّ ناّون ئوشا ن ـ ووزّال ئقرّ 

تݣاّواث أیاد كولّ س ـ ثژالیّتّ د ـ ثوثرا ئي ربيّ، أر  18رّوح نس. 
تژالاّم ݣ ـ ماید ئݣان لوقث د ـ رّوح ن ـ ربيّ ئدّا أكون ئسعاون. 
حضویاث ثژالیّتّ أد ؤر زّیكس توّحیلاث، أر تترّم ئي ربيّ 

 ح 
 سّالاّث 

6 سوساأف    

ثترّماس زݣ ثنیلا نو أو  19مومنّ كولّ. كّویاسّ زݣ ثنیلا ن ـ ئ
نكّینین أد ئي یتاّكّا ئوالیون ناّ یي یخصّان حما أد تبرّاحخ س ـ 

ناّمي  20طاّیطاي ئي میدّن خف ؤیناّ یفرّن ݣ ـ ئنغمیسن ژیلنین، 
ݣیخ أمازان ئتوّشرفن س ـ ثیفرین، ثترّماس حما أد ئغیخ أد ئسّن 

 لاّن. تبرّاحخ س ـ طاّیطاي ئمشیناّ غیفي ی

  أمسافاض
داي حما أتیّسینم ماید ئي ثعنا د ـ مایدا تݣخّ، ئدّا ݣماثنخ ئعزّان  21

تیخیكوس، ناّ دا یتݣاّن لخدمث ن ـ مولانا س ـ وول نس، أداون 
 ـئخف نس أخف أون ثینّ ؤزنخ  22ییني أیناّ یلاّن كولّ.  ئدّخ أیاد س 

 نوّن.  حما أداون ییني مایداخ ئݣا لحال، أھا یسنیّرس ؤلاون
أیایثما د ـ ئسثما، أداون ئوش ربيّ یباّثنخ د ـ مولانا عیسى  23

أد ئرضو ربيّ خف ویناّ  24لماسیح لھنا د ـ ثایري ئمونّ د ـ لیمان. 
دا تیّرینین كولّ مولانا نخّ عیسى لماسیح س ـ یوث ن ـ ثایري 

 ثارصلیث ناّ ؤر ئتمّثاثن. 

 ثابراتّ ن ـ بولوس ئي یمومنّ ن ـ ثمدینث ن ـ فیلیبيّ

 ثازوارایث

فیلیبيّ ثكّا ثݣا یوث ن ـ ثمدینث ناّ ستعمرن رّومان. ثوساد ݣ ـ 
 ؤژلماض ن ـ ثمازیرث ن ـ ماكیدونیا ( لیونان دغي ).

 ـئسمونّ نس أݣراو ن  ـݣ  ثوادا نس ثیسّ سناث، ئسمون بولوس د 
ـ ئمومنّ أمزوارو ݣ ـ ثمازیرث ن ـ ؤروباّ (ئسكّین ناّ ݣان ئمازانّ 

 .) 40ـ  12 : 16

د ـ لشثاب أد زݣ لعاھد ؤجدید ( ثاضا ثوجدیتّ) ناّ غر ئلاّ ییسم ن 
ـ ثمدینث أد ن ـ فیلیبيّ، نتاّ ثابراتّ ناّ یاري ومازان بولوس ئي 
وݣراو ن ـ ئمومنّ دیسّ. ئرا أثن ئسنومّر خف ثرزّیفث ناّس 
 ـئنغمیسن ژیلنین.  ـخف ؤسعاون ناّ ثسعاونن اد ئبرّح س   ؤزنن، د 

د داخ ئسّلماد ؤمازان بولوس میمش أیداخ ئخصّا ݣ ـ ثبراتّ أ
أنفرح، نحمد ئي ربيّ أھا ؤر نتاّسي أنزݣوم. ؤر نسخاثار س ـ 
ئخخفاون نخّ مشان أنحاسب وییاّض ئیس أخ ؤفن أھا نزّوور نفّع 

 نسن خف وینخّ.

أر نتیّسین ألثو ݣ ـ ثبراتّ أد میمش أي نیّزري لماسیح أنسا ن ـ 
د أھا یضاع أود أد ئمّث خف ئحنیݣن ن ـ لعزّ یدّود غر دّونیث أ

ؤطوّرق، د ـ ؤفوكّا ؤر ئید س ـ لاعمال مشان س ـ سیدنا عیسى 
 لماسیح، د ـ نوكني أیث ییݣناّ أید نݣا.

  1 فیلیبيّ 

 ثابراتّ ن ـ بولوس ئي یمومنّ ن ـ ثمدینث ن ـ فیلیبيّ 

1 

 سّلام ن ـ بولوس 
نكّین بولوس د ـ ثیموثاوس ݣانین ئسمغان ن ـ سیدنا عیسى  1

لماسیح، دا غیفون نتسلاّم أویناّ ݣانین كولّ وین ربيّ، ویناّ یزدین د 
ـ سیدنا عیسى لماسیح كونيّ ناّ یلاّن ݣ ـ ثمدینث ن ـ فیلیبيّ، س ـ 

أداون ئوش ربيّ ئباّثنخ د  2ئخاثارّ ن ـ ؤݣراو نوّن د ـ ئنبدادن نس. 
 نا عیسى لماسیح رّضا د ـ لھنا. ـ مولا

 ثنیلا ن ـ ئمومنّ ݣ ـ فیلیبيّ  زݣثاژالیّتّ ن ـ بولوس 
ھاثین دا تحّمادخ ئي ربيّ نو غیفون داكّ مانیݣ كونید شثیخ.  3

د ـ دیما ݣ ـ ثژیلاّ نو كولّ، داس تترّخ ئي ربيّ غیفون كولّ نوّن  4
میسن ژیلنین ئدّخ ثامّوم أݣیدي ݣ ـ ؤبرّح س ـ ئنغ 5س ـ ؤفراح، 

د ـ نكّین سّنخ ئیس ؤر  6زݣ واسّ أمزوارو ناّݣ ثومنم أر دغي. 
ئليّ شّكّ ݣ ـ ؤیاد: ئید ربيّ ناّ دیݣون ئسفالنّ لخدمث أد ئژیلن 
ئقاّنثینّ أد دیكس ئزاید أرد ئي تیّشمّل ݣ ـ واسّ ناّݣ دّیتاّغول 

ھاثین غوري لحقّ أد أشیخ د ـ ؤیاد زݣ  7سیدنا عیسى لماسیح. 
لا نوّن كولّ نوّن ئدّخ ثلاّم ݣ ـ وول ئنو، كولّ نوّن ثامّوم أݣیدي ثنی

ݣ ـ لباركاث ناّ یي یوشا ربيّ، أمّ لیّخ ݣ ـ لحبس توّشرفخ نغد دا 
ھان ربيّ یݣا غیفي  8تكّرخ خف ئنغمیسن ژیلنین أر ثنصّوحاخ. 

ئنیݣي ئیس ئي ینغا ومارݣ نوّن كولّ نوّن عنوݣاّ، أر كون تیّریخ 
 ییمشیناّ دا كون ئتیّري سیدنا عیسى لماسیح.  زݣ وول ئنو

أر ثژلاّخ ئي ربيّ زݣ ثنیلا نوّن أتعدّو ثایري نوّن ؤݣار د ـ  9
حما أتیّغیم أتاّكزم  10ووݣار، أھا ثیغیم أتیّسینم ثفروم ماید ئݣان شا، 

  1 فیلیبيّ 

أیناّ یوفن كولّ، داي ثزدیݣم ؤر غیفون ئتیّلي أود یان ؤلامّا حما 
أھا أر تݣاّم ݣ ـ  11اݣ دیتاّغول لماسیح. أتوّجیدم ئي واسّ نّ 

ثودرث نوّن غاس أیناّ یصلحن ناّ دیكّان زݣ غر سیدنا عیسى 
 لماسیح حما أد سّمغوران میدّن س ـ ربيّ أر ثتحّمادن. 

 أي تیّݣان  لماسیحثودرث، 
دغي ریخ أتیّسینم أیایثما د ـ ئسثما ئید أیناّ غیفي یكّان ئسعاون  12

ألیّݣ أغولن ئعسّاسن ن ـ  13أد ساقاّن ؤݣار، ئي ینغمیسن ژیلنین 
ئغرم ن ـ ؤݣلیّد د ـ وییاّض كولّ سّنن ئس لیّخ ݣ ـ لحبس خف 

د ـ ئمومنّ س ـ ؤماثا یزاید لیمان نسن ݣ ـ مولانا  14لماسیح. 
زݣوّس تیّیمژخ ݣ ـ لحبس، أھا یاغولن زعمن أد تبرّاحن س ـ 

 واوال ن ـ ربيّ ؤر دا تݣدّن شا. 
سثیتّ، لاّن ییتسّ زّیكسن دا تبرّاحن س ـ ئنغمیسین ژیلنین  15

خف لماسیح غاس س ـ لحسد د ـ ؤمّنزاغ؛ مشان لاّن وییاّض ناّ دا 
مشد وید دا تݣنّ أیاد س ـ  16ییسّ تبرّاحنین س ـ نیّث ئصفان. 

نن ئید ربيّ أید ئي یسثین أد تكّرخ خف ئنغمیسن ثایري، ئدّخ سّ 
ئید وینّ ضنین دا تبرّاحن س ـ ئنغمیسن ژیلنین خف  17ژیلنین. 

لماسیح غاس س ـ ومّنزاغ ؤر ئید س ـ نیّث ئصفان، غالن ئید أد 
ئغین أد ئي زایدن ثامارا دغي ݣ ـ لیّخ ݣ ـ لحبس. 

 
كولّ نسن س ـ مشان أیاد ؤر دیكس كّولخ، ماحدّ دا تبرّاحن  18

 ـؤیاد ئسّفرحي. أھا   ـݣار نیّث، د   ـنیّث ئصفان أمّ س  لماسیح أم س 
ئدّخ سّنخ ئیس ئدّا ویاد كولّ ناّ غیفي  19دّیخ ألثو أد فرحخ ؤݣار، 

یكّان أد ئي دّیرار أفوكّا س ـ لفضل ن ـ ثژیلاّ نوّن د ـ رّوح ن ـ 
خ س ـ وول ھاثین ری 20سیدنا عیسى لماسیح ناّ دا یي یسعاوانن. 

ئنو أومي ؤر سار قصّیرخ ݣ ـ ؤیناّ غیفي ئلاّن، مشان أد غوري 
ثیلي أود دغي زّعامث ثاخاثارث أمّ ثین كّویاسّ، حما أد ئتوّمجّد 

ئدّخ ثودرث غوري نكّین  21لماسیح دیݣي أمّ دّرخ نغد مّوثخ. 
24 

مشان مش  22لماسیح أي تیّݣاّن، د ـ لموث لفضل أید غوري ثݣا. 
، دّیخ أد ئغیخ أد زایدخ أد ݣخ لخدمث ناّ ݣ ـ ثلاّ لفایتّ، قیّمیخ دّرخ

ھاثین ؤشكیخ ئنݣراتسن  23ئوا ما غا سثیخ؟ ؤر سّینخ ماي ریخ! 
س ـ سینّ: نكّین مّور ؤفیخ أد فغّخ دّونیث أد أھا ییلیخ د ـ لماسیح، 

مشان غیفون كونيّ، یوف ؤݣار مش  24ئدّخ أیاد أید یوفن ؤݣار، 
اي دغي ݣ ـ ؤر غوري یليّ شّكّ ݣ ـ ؤیاد، سّنخ د 25قیّمیخ دّرخ. 

ئیس دّیخ أد قیّمخ دّرخ، أھا ییلیخ أݣیدون كولّ نوّن أكون سعاونخ 
د ـ س ـ ثوادا ناّ  26أتمّغورم ݣ ـ لیمان ییلي غورون دیكس ؤفراح. 

غا نݣّخ غورون دیخ ألثو ثدّام أتزّایدم أداون ئبورز س ـ سیدنا 
 عیسى لماسیح. 

یاون أتیّدیرم یوث ن ـ ثودرث ئݣان منید ن ـ غاس ئخصّا 27
ئنغمیسن ژیلنین ن ـ لماسیح. داي أمّ دّیخنّ غورون أكون أناّیخ نغد 
ئي دّیوضن ئنغمیسن غیفون، دّیخ أد ئسینخ ئیس ثزݣاّم ثݣیم أمّ 
یوكّ، أھا أر تكّرم كولّ نوّن خف یان رّاي نتاّ لیمان ناّ یلاّن ݣ ـ 

تݣدّاث وارضاراس زݣ ویناّ كون أد ؤر  28ئنغمیسن ژیلنین. 
ݣانین د ـ ئنضلیبن نسن، ھاثین زّعامث نوّن ثدّا أداسن ثیݣ 
ثماثارث ئیس دّان أد دّون س ـ أرواس، ئید كونيّ أداون ئیݣ 

ئدّخ ثوكّي ن ـ  29ثاماثارث ئیس ثدّام أتفوكّام، د ـ ؤیاد زݣ ربيّ. 
یادّج أد ربيّ ؤر ئید غاس أتاّمنم س ـ لماسیح، مشان أود أكون 

داي ثامّوم أݣیدي ݣ ـ ئمنغي ناّ یي ثناّینم أر  30غیفس ثتوّكرفصم. 
 ثتنّاغخ، أر تسلاّم ئیس دیكس سولخ دغي. 

 لماسیح  رویساث
داي مشد سثیتّ داون یاكّا لماسیح لجھد، أراون ثاكّا ثایري نس  1

زّعامث، أھا یزدیكون رّوح ن ـ ربيّ، د ـ مش سثیتّ ثلاّ دیݣون 

ئوا سّفرحاثي ؤݣار أدّاي ثمساسام  2شان ثاسا د ـ رّحمث، 
ئنݣراثون، أر تمّییریم ئنݣراثون، د ـ أدّاي ثݣیم أمّ یوكّ ییلي 

أد ؤر تݣاّواث أود ئمیقّ س ـ ؤمّنزاغ نغد س  3غورون یان رّاي. 
 ـئخفاون نوّن، مشان   ـثحرفشث؛ أد ؤر ؤرزّویاث أد تسخاثارم س 

أد ؤر تتاّویاث غاس ݣ ـ ؤیناّ  4ون ؤفن. وییاّض ئیس ك اثتحّاساب
كون ئتنّفاعن كونيّ مشان أود ݣ ـ ؤیناّ یتنّفاعن وییاّض. 

ئخصّایاس ئي وݣراو ن ـ ئمومنّ أد تخمّامن ئمشیناّ دا یتخمّام  5
 لماسیح: 

 نتاّ یكّا زݣ ثیزویري یݣا كّیف كّیف د ـ ربيّ،  6
ا ؤر ئنيّ ݣ ـ ئخف نس ھان أمساسا نس د ـ ربيّ ئݣ

 غورس شا ناّݣ ئتشباّر، 
مشان ئزري س ـ لخاضر نس أنسا ن ـ لعزّ حما أد ئیݣ  7

 ئخف نس كّیف كّیف د ـ ئسمغ، 
 یاغول ئݣا أمّ بنادم. داي لیّݣ یاغول ئݣا بنادم، 

ئسّمژیي س ـ ئخف نس أھا یضاع ربيّ أر لموث، أود  8
 لموث خف ئحنیݣن ن ـ ؤطوّرق. 

 ـلعزّ أنافلاّ كولّ، أھا خف ؤیاد، ئسّیلیث ربيّ غر أن 9 سا ن 
 یوشاس ئسم ناّ غر ثلاّ ثنباطّ ناّ یوݣرن ثین ییسماون كولّ 

حما كّو یوكّ ݣ ـ ئݣنوان د ـ خف واشال د ـ دّاو ن ـ  10
واشال أدّاي یسلاّ ئي ییسم ن ـ سیدنا عیسى أد ئوث خف 

 ئفادّن نس. 
د ـ كّو یوكّ أد ئبرّح س ـ ؤقمو نس ئید سیدنا عیسى  11
 ماسیح أید ئݣان مولانا، حما أد ئتوّسّمغر ربيّ یباّثنخ. ل

 ݣ ـ دّونیث  ئسیدّنسّیدّاث أمّ 
ئوا أیایثما د ـ ئسثما یعزّین، ئمشیناّ دیݣون ثلاّ طاّعث كّویاسّ  12

لیّݣ لیّخ أݣیدون، ئخصّا أدیݣون ثیلي ؤݣار دغي ݣ ـ ؤر لیّخ 
كّا نوّن، أر تݣدّم أݣیدون، ثݣیم ثامسّومانث أتسّباینم لغلثّ ن ـ ؤفو

ئدّخ ربيّ أي دا یخدّمن ݣ ـ وولاون  13ربيّ أر زّیكس ترّݣیݣیم، 
 نوّن حما أتیّریم أھا ثیغیم أتݣیم أیناّ ثیترّضون. 

أد ؤسار تݣمݣیماث ؤلا ثمیاماژم ثاغناّنث خف ماید ئݣان شا،  14
حما أد ؤر كون ئتلاّمّا أود یوكّ خف شا أھا ثزدیݣم، ثݣیم أراو  15

ربيّ ݣ ـ ؤر ئليّ أود یان لعیب ݣ ـ وامّاس ن ـ یان لجیل ن ـ 
أنفراراغ ئفغّن أبرید ن ـ ربيّ. أھا أر ثسّادّام ئنݣراتسن أمّ ئسیدّن 

حما أد ئي  بأراسن ثسنعاثم أوال ن ـ ثودرث  16ݣ ـ دّونیث، 
یبورز ݣ ـ واسّ ناّݣ دیتاّغول لماسیح ئدّخ ؤر ؤزّلیخ ؤلا وثخ 

 ثامارا باطلّ. 
لیمان نوّن د ـ لخدمث نس ݣان أمّ ثمغروصث ئي ربيّ، داي  17

مغار توّنغّلان ئدامّن ئنو خف ثمغروصث أد، ھاثین أد فرحخ أھا 
ئوا أود كونيّ یخصّایاون أتفّرحم  18سّفرحخكون أݣیدي كولّ نوّن. 

 ئمشید أھا ثفرحم أݣیدي. 

 بولوس د ـ ئسمونّ نس 
ھاثین مّور ؤفیخ أداون ناّزنخ ثیموثاووس دغیا مش ئرا  19

مولانا عیسى حما أدّاي ییسینخ ماید أون ئݣا لحال أد ئھناّ لخاضر 
ئدّخ ؤر غوري یليّ أود یوكّ ناّون  20ئنو أود نكّین زݣ ثنیلا نوّن. 

ھاثین وییاّض  21ئتاّسین أنزݣوم س ـ وول نس أمّ نكّین غاس نتاّ. 
زّون غاس نفّع نسن ؤر ئید أیناّ یرا سیدنا عیسى ضنین كولّ دا یور

ئید ثیموثاووس، ھان كونيّ س ـ ئخفاون نوّن ثلاّم ثسّنم  22لماسیح. 
ماید ئواثا، ئدّخ ھاثین ئخدم أݣیدي ݣ ـ ؤبرّح س ـ ئنغمیسن ژیلنین 

مّور ؤفیخ أدوان ثینّ أزنخ ݣ ـ  23ئمشیناّ دا یتݣاّ ممّیس ئي یباّس. 
مشان ؤمنخ ݣ ـ  24اعاخ ماس ثفرا دّعوث ئنو. وانسا، غاس دا ترّ

 ربيّ ئیس دّیخ أود نكّین س ـ ئخف ئنو أندّّوخ غورون دغیا. 

 ب 
 نغد : ثشبرّم ݣ ـ واوال ن ـ ثودرث 

ئمیل نیّخ ݣ ـ ئخف ئنو یخصّا أداون نرّارخ بعدا ݣماثنخ  25

أد ئي یسعاون ݣ ـ ؤیناّ یي یخصّان.  أبافرودیتوس ناّ یید ثوزنم
ھاثین ئݣا یاسمون ئنو ݣ ـ لخدمث ن ـ ربيّ أھا یبدّ أݣیدي أمّ 

ئدّخ ئي ثینغا ومارݣ نوّن كولّ نوّن أھا یطیرّاس  26ؤعسكري. 
ھاثین ئكّا یاغث شا  27ئدّخ ئسّن ئیس ثسلاّم ئیس ئكّا یاغث شا. 

یحناّ دیݣي أود ألیّݣ ییوض لموث، مشان ئحناّ دیكس ربيّ، أھا 
أیاد أخف  28نكّین حما أد ؤر ئي یتزّایاد مشرضول مش ئمّوث. 

ریخ شیݣان أداون ثینّ أزنخ حما أدّاي تاّناّیم أتفّرحم دیخ، د ـ نكّین 
ئوا یخصّا أد ئیسّ ثرحبم س ـ شیݣان  29أد ئي یدروس مشرضول. 

 ن ـ ؤفراح ئمشیناّ واثان ئمومنّ س ـ مولانا، أھا ثسّمغورم س ـ
ئدّخ ھاثین ألیّݣ ییوض لموث خف  30ویناّ ݣانین كولّ أمّ نتاّ. 

لخدمث ن ـ لماسیح، ئیݣ ثودرث نس ݣ ـ لخاطار حما أدّیدّو أد 
 ئي یݣ أیناّمي ؤر ثوفیم كونيّ أد ئي تݣّیم. 

 دا نتمّنو داث ن ـ ربيّ  أسلیمان س ـ لماسیح 
ئوا دغي أیایثما د ـ ئسثما: فرحاث ئدّخ ثݣام وین مولانا. نكّین  1

ؤر ئي ئسّوحیل أد عاودخ أداون ناّریخ دیخ ئسكّین أد. ھاثین دّان 
راراث لبال نوّن غر ئضان  2أداون ݣین أفراݣ زݣ ؤیناّ یخّان. 

ناّ، غر میدّن ناّ دا تݣاّنین أیناّ ؤر ئحلین،أر تیّنین ھاثین مش ؤر 
ئدّخ نوكني ناّ دا یتعّبادن ربيّ س ـ  3. تثدّیم أتفّوكّام  ثزݣینم ؤر

رّوح نس أید ئتوّزݣنن سثیتّ أھا ئبورزاخ س ـ لماسیح، ؤر دا 
مغار غیخ أود  4نتعوّال خف ؤیناّ دا نتݣاّ س ـ صّاحث حما أنفوكّا. 

نكّین س ـ ئخف ئنو أد غیفس عوّلخ مّور ریخ. داي مش ئلاّ ماید 
أد ئعوّل خف ؤیناّ دا نتݣاّ س ـ صّاحث،  ئغالن ئیس غورس لحقّ 

 ت 
 لاصل دا یتیّني: ویناّ دا تبیّنین زݣ صّاحث ن ـ بنادم 

 ـأمزوارو.   ـؤزینّ، ھاثین توّزݣنخ لیّݣ  5نكّین د  مشد زݣ ثنیلا ن 
غوري ثلاّ ثمانیا ن ـ ووسّان؛ أھا ݣخ زݣ أیث إسرائیل، زݣ 
ئغصّ ن ـ بنیامین؛ ݣخ أعبراني أرصلي؛ ئید زݣ ثنیلا ن ـ شّرع، 

ھاثین أر ئي تاّسي  6. ثھاثین ݣیخ زݣ ثربیعث ن ـ ئفرّیسین 
نعّرث خف دّین ألیّݣ أر تكّرفاصخ أݣراو ن ـ ئمومنّ س ـ 
لماسیح؛ د ـ خف لحساب ن ـ ؤیناّ دا یتیّني شّرع، ھاثین منیخ ؤر 

مشان ئسكّین أد كولّ ناّمي أر تیّنیخ ݣان  7غیفي یليّ أود یان ؤلامّا. 
غوري لفضل، أغولن ؤر غوري واثان أود ئمیقّ خف لماسیح. 

ئید غاس أیاد، ماید ئݣان شا ؤر غوري یواثا أود ئمیقّ منید ن  ؤر 8
ـ ؤیناّ ثیوفن كولّ نتاّ أد ݣخ وین سیدنا عیسى لماسیح ئݣان مولانا 
نو، نتاّ أخف زریخ ماید ئݣان شا، ئیݣ غوري ؤیاد كولّ أمّ 

أھا ݣخ وینس. نكّین ؤر ئید ئدّخ  9ؤفراض حما أد ربحخ لماسیح، 
اث ن ـ ربيّ، مشان س ـ لیمان س ـ حضیخ شّرع أس منیخ د

لغاراض ئنو أد  10لماسیح. ھاثین لیمان أس منیخ داث ن ـ ربيّ. 
ئسینخ لماسیح ؤݣار، ئسینخ جّھد ن ـ ثنشرا نس، أمّوخ ݣ ـ 
ثماریوین أمّ ثیناّ غیفس ئكّان، أھا رویسخث أود ݣ ـ لموث نس. 

 . حما، داكّ ماید ئݣا لحال، أد ئغیخ أدّ كّرخ زݣ لموث 11
 

 ثامسّومانث ناّ یݣا بولوس أنیّاوض غر لغاراض 
ؤر ئید ئیس دا تیّنیخ ھاثین ئوضخ یاد أیاد كولّ نغد ئیس ݣیخ  12

بنادم ناّ ئشمّلن، مشان سولخ دا تݣاّخ ثامسّومانث حما أناّوضخ أیناّ 
ھاثین أیایثما د ـ ئسثما ؤر  13خف ئي ئسثي سیدنا عیسى لماسیح. 

ئیس ئوضخ یاد أیاد كولّ، مشان دا تݣاّخ یان دا تحّاسابخ ئخف ئنو 
 ؤسكّین: ؤر دا تتاّویخ ݣ ـ ؤیناّ یزرین، أر تݣخّ ثامسّومانث أد

 

 ث 
 یوث ن ـ ثربیعث زݣ ووداین ناّ یحضان شیݣان شّرع ن ـ سیدنا موسى 

أر تاّزّلاخ أناّوضخ لغاراض ئنو حما أد أمژخ  14زایدخ غر داث. 
ثودرث ناّ غر أخ ئغرا ربيّ غر ئݣناّ ئدّخ نݣا ثاسمغورث، ئݣاّن 

 وین سیدنا عیسى لماسیح . 
 

ھاثین ئخصّایاخ كولّ نخّ نوكني ناّ یمقوّرن ݣ ـ لیمان أنتخمّام  15
ئمشید؛ داي مش غورون ئلاّ شان رّاي ضنین، أود نتاّ یدّا ربيّ 

غاس ئخصّایاخ أنزاید غر داث أھا نثفار أیناّخ  16أداون ثیسّفرو. 
 ئسنعث ربيّ یاد. 

أیایثما د ـ ئسثما، تݣاّواث كولّ نوّن أمّ نكّین، أھا ثݣیم  17
ن لأّئدّخ ھاثین  18ثامسّومانث أتثّفارم ویناّ دا تݣّاّنین أمّ نوكني. 

شیݣان ن ـ ویناّ دا تݣاّنین ییتس ن ـ لافعایل ناّس دا سنعاثن ئیس دا 
اضّان أیناّ خف ئمّوث لماسیح خف ئحنیݣن ن ـ ؤطوّرق، أیاد ضّ 

نیّخاونث یاد مشثا ن ـ ثیلمرّات، أراون ثتیّنیخ دیخ ألثو دغي س ـ 
وید ثدّا أداسن ثݣیر ثخلي، أعدّیس نسن أید ئݣان ربيّ  19ئمطاّون. 

نسن د ـ ؤیناّ یݣان لعیب ئݣا غورسن نثني لعزّ، أھا ؤر ئݣي لھمّ 
مشان نوكني أیث ئݣنوان أي  20یݣان وین دّونیث. نسن غاس أیناّ 

نݣا، زّیكسن أزݣ دا نتعّایان س ـ ؤمارݣ أخاثار ؤناّخ ئتفّوكّان 
ئدّا أد ئبدّل صّاحث أد نخّ  21مولانا عیسى لماسیح أدّ یاغول. 

ثاموحالث ؤر ئواثان شا حما أتݣّ أمّ صّاحث نس ناّ یݣان ثین لعز 
 ـثیغیتّ ناّ غورس ئلاّن أد   ـثنباطّ نس. س   ئیݣ أیناّ یرا كولّ دّاو ن 

 
4 

 ئوصّاثن ن ـ بولوس ئي یایث فیلیبيّ 
أیایثما د ـ ئسثما، ھاثین ثعزّم غوري أھا ینغي ومارݣ نوّن. دا  1

یي ثسّفراحم أھا ثسبورزمي شیݣان داث ن ـ مولانا. ئوا 
یخصّایاون أتزّایدم أتشبرّم ئمشید ݣ ـ مولانا أمّ ؤیناّون نیّخ 

  4 فیلیبيّ 

 أییمعزیزن ئنو. 
 ـسینتیخي أد مساسانث ئنݣراتسّنث ئدّخ  2 دا سحوژّورخ أفودیا د 

أر زّیكش تترّخ أود شݣیّن أیاسمون ئنو ناّݣ دا  3ݣانث ثین مولانا. 
تاّمنخ أثنث ثسعاوند، ھاثین ؤثنث أݣیدي ثامارا ݣ ـ ؤبرّح س ـ 
لینجیل، نثنثي د ـ كلیماندوس د ـ وییاّض ضنین كولّ ناّ یي 

 سعاونن، ویناّمي توّزمّمن ییسماون نسن ݣ ـ وارّا ن ـ ثودرث. ی
تفّراحاث كّویاسّ ئدّخ ثݣام وین مولانا، أراون تنّیخ دیخ: أوي  4

 تفّراحاث. 
أدّجاث میدّن كولّ أد ئسینین ئیس دیݣون ئلاّ صّبر. ھاثین  5

أد ؤر سار تاّسیاث أنزݣوم ئي أود  6ئدّجاور مولانا أدّ یاغول. 
 ـماید ئݣان شا، أراس ئمیقّ،  مشان تژّالاّواث ئي ربيّ زݣ ثنیلا ن 

د ـ لھنا ن ـ ربيّ، ناّ  7تترّم أیناّون ئخصّان كولّ، أر ثتحّمادم. 
یوݣرن أیناّمي ئغي كولّ بنادم أث ئفرو، یدّا أد ئحضو ؤلاون نوّن 

 د ـ ئخمّیمن نوّن س ـ سیدنا عیسى لماسیح . 
، داون تیّنینخ دیما تعمّاراث لعقل ݣ ـ ثینݣیرا أیایثما د ـ ئسثما 8

نوّن س ـ ؤیناّ یژیلن كولّ د ـ ؤیناّ دا یسّمغوران س ـ ربيّ: س ـ 
ؤیناّ یݣان كولّ لحقّ د ـ ؤیناّ یواثان أوقرّ، د ـ ویناّ یمنان كولّ د ـ 
 ـؤیناّ مي یژیل وادّور.   ـویناّ دا یتیّري ربيّ كولّ د  ؤیناّ یزدّیݣن، د 

ؤیناّون سقرّاخ د ـ س ـ ؤیناّ زّیݣي ثلمدم كولّ، د أھا أرتݣاّم س ـ  9
ـ س ـ ؤیناّمي ثسلاّم زّیݣي د ـ ؤیناّ یي ثاناّیم كول أر ثتݣاخ، د ـ 

 ربيّ ناّ یݣان باب ن ـ لھنا یدّا أد ییلي دیدون. 

 أیث فیلیبيّ خف ثرزّیفین نسن  یسنیمّیربولوس دا 
دا تتاّویم  ھاثین فرحخ شیݣان س ـ مولانا ئدّخ ثاغولم دیخ 10

دیݣي، أھا سّنخ ئیس ؤر ئي ثتوّم، مشان غاس ؤر ثوفیم میمش أي 
ؤر ئید ئیس ئي یخصّا شا أخف دا تیّنیخ أیاد، ئدّخ لمدخ أد  11ثݣاّم. 

نكّین سّنخ أد عیشخ أمّ ئخصّایي أمّ  12عنقخ س ـ ؤیناّ غوري یلاّن. 
دّجیونخ ئشایض غیفي. ھاثین لمدخ أد عنقخ داكّ ماید ئݣا لحال، أمّ 

  4 فیلیبيّ 

نكّین غیخ ئي ماید  13أمّ ئنغایي لاژّ، أمّ ئشایض غیفي أمّ ئخصّایي. 
واخّا أمشیسّ ئژیل  14ئݣان شا س ـ لماسیح ناّ دا یي یاكّان ثیغیتّ. 
 ؤیاد ناّ ثݣام لیّݣ ثبدّام أݣیدي ݣ ـ ثمارا نو. 

أود كونيّ س ـ ئخفاون نوّن أیایث فیلیبيّ ثلاّم ثسّنم ئید لیّݣ  15
فغّخ زݣ ثمازیرث ن ـ ماكیدونیا ݣ ـ لوقث ناّݣ بحرا أر تبرّاحخ 
س ـ ئنغمیسن ژیلنین، أود یان ؤݣراو ن ـ ئمومنّ ناّ یي یسعاونن 

ئدّخ أود لیّݣ نلیّخ ݣ ثمدینث  16ݣ ـ لماصاریف ئنو غاس كونيّ. 
ثوزنمینّ أیناّ یي یخصّان ؤر ئید غاس یوث ن ـ ن ـ تسالونیكي، 

ؤر ئید ئیس داون تیّنیخ أیاد حما أد ئي ثاكّام،  17ثیلمرت ؤلا سناث. 
دغي یلاّ غوري ؤیناّ یي  18مشان ریخ أداون ئعدّو لاجر غر ربيّ . 

یتقدّان أھا یشایض غیفي كولّ، زݣوّس ؤمژخ زݣ أبافرودیتوس 
شا. ھاثین أیاد ناّ یي ثوشام ئݣا أمّ أیناّ یي دّثوزنم ؤر ئي یخصّا 

شان ثوكّي ئي ربيّ ناّمي ثغودا رّیحث د ـ شان ثمغروصث ناّ یرا 
مشثا أید ئمقوّر لعزّ ن ـ ربيّ، نتاّ یدّا أداون  19أھا یرضو غیفس. 

ئوش أیناّون ئخصّان كولّ ݣ ـ وودم ن ـ سیدنا عیسى لماسیح. 
 أبدا ن ـ ئبیدان، أمین. أداس ییلي لعزّ ئي ربيّ ئݣان ئباّثنخ  20

بلغّاث سّلام ئي ویناّ ݣانین وین ربيّ كولّ س ـ سیدنا عیسى  21
أر غیفون  22لماسیح. أیثماثنخ ناّ لاّنین أݣیدي داون تبلاّغن سّلام. 

تسلاّمن ویناّ ݣانین وین ربيّ كولّ، لومعناّ ویناّ لاّنین ݣ ـ لقصر ن 
 ـ ؤݣلیّد قایصار. 

 ولانا عیسى لماسیح رّحمث نس.أد غیفون دیسوݣزّ م 23

انین ثیسورا ݣئوالیون 
 ینثبرات -وسّفرو ن ئي 

ن ـ بولوس ئي یمومن ن 
د  سوسافأن ـ  ینـ ثمدین

 فیلیبيّ -

ئعصا شّیطان  ݣان لمالایكاث، مشان لیّݣ: أدّجنون كّان أدّجنونّ 
ربيّ أود نثني عصان ربيّ أھا ثفارن شّیطان. د ـ وادّجنون دا 

ـ میدّن أر دیكسن زدّغن. داثن سغارن أر ثن تعدّابن س  ݣكتشمن 
رّا یـ ییغنشاثن لومعناّ ئغنشاثن ن ـ لعقل. مشان سیدنا عیسى 

انین ݣـ لخلا، أھا ییرّو أود أدّجنونّ  ݣأرث ئتجرّاب  ݣشّیطان لیّ
لاّن س ـ ثنباطّ ناّس ئوشا  ݣویناّ ݣان نس، أرثن ئسّوفوغ زئمعیو

 ـسیدنا عیسى، ئوشایاسن ثانباطّ أد حما  ربيّ. أود ویناّ دا تاّمنیّن س 
ـ ییسم نس، أراس تیّنین  ݣأد سّوفوغن أدّجنون س ـ ثنباطّ ناّ یلاّن 

 أھا یفغّ. »س ـ ییسم ن ـ سیدنا عیسى، فغّ«ئي دّجن: 
 

وحشم خف سیدنا عیسى س ـ لموث، ئوینث ئتّ  ݣ: لیّأطوّرق
ئعسكرین ن ـ رّومان أر أنسا ن ـ ؤطوّرق، سّمحضنث خف 

ـ ئفاسّن د ـ  ݣوثا ݣأھا دّزیناس ثی نطوّرق ا خف غاثن نّ ݣئحنی
ن سبدّینثن، أدّجینث ئمشیسّ ݣن، داي ھزّان ئحنیݣئضارّ خف ئحنی

ئخوّان د ـ ا لعار ئدّخ غاس ݣئمّوث. د ـ ؤطورق غر ؤداین ئ ݣألیّ
ئغوّاغن د ـ أیث لارواح أیدا تطوروقن. د ـ سیدنا عیسى یودّجاث 

ي شا حما أد یاسي لعار ن ـ ݣربيّ أد ئتوّطورق مغار ور ئ
 جاھناّم. ݣـ وانسا نخّ أھا نفوكّا ز ݣلمعصیاّث نخّ 

 
(لمعمودیاّ): ئسول سیدنا عیسى ؤر أر ئتكّا  ـ وامان ݣأغبزّ 

، یوزنث یىن، ئلاّ یان نبيّ ئسم نس یحئساوال ئي میدّ  دثیمیزار أ
ئي میدّن أد  ىربيّ أد ئبرّح ئي میدّن أد ثوبن. أر ئتیّني سیدنا یحی

ـ وامان، داي أر غورس تدون غر أسیف ن ـ لوردون  ݣتوّغبزّن 
ؤغبزّ ناّ ثماثارث ن ـ ئیس  ݣـ وامان حما أد ئی ݣأر ثن ئتغباّز 

 اث نسن.لمعصیّ  ݣن زݣران سثیتّ أد ثوبن أھا زدی
سیح، ئخصّایاس أد اس ـ سیدنا عیسى لم داي كولّ وناّ یومنّ 

یدس أھا ݣـ وامان س ـ ییسم نس، غاس أمّي ئمّوث أ ݣئتوّغبزّ 
 لموث. (معمودیةّ الرّوح القدس) ݣیدس زݣیكّرد أ

نثني یوث ن ـ ثربیعث زݣ ووداین ناّ یثفارن أفرّیسي / ئفرّیسین: 
 ـلقاعیداث. ئفرّیسین   ـؤژیرّ، أھا زایدناس شیݣان ن  شّرع نسن س 
دا حطوّن غاس لفعایل ن ـ بنادم ئیس ئرژا شّرع ماد ئھي، أھا ؤر 
داتّ تاّوین ݣ ـ جاج ن ـ وولاون نسن؛ أیاد أخف أسن ئناّ لماسیح: 

رّاف د ـ ؤقصري زݣ برّا ئید "كونيّ أییفرّیسین دا ثسّیریدم أغ
 جاج نوّن ئعمّر س ـ ماید ئݣان طمّع د ـ ثوخّیث". 

ئفرّیسین دا تاّمنن س ـ ثنشرا ن ـ ئمتیّنّ، أر تأّمنن ئیس لاّنث 
 ـلماسیح عدّان ئفرّیسین ، داي   ـلوقث ن   ـلارواح. ݣ  لمالایكاث د 
 ؤر ثحمیلن أر ثحطوّن بار أد غیفس أمژن شان واوال ناّݣ ئخضا
خف شّرع حما أث أمژن؛ ئمیل لماسیح ئسّن ثیخندالاّسین نسن، 
أیناّخف مي أرثن ئكّاث س ـ واوال ݣ ـ لقیساث نس بار أد فرون 

 ئمیل ؤر فرین شا. 
واخّا أمشیسّ، مشثا ن ـ ییتسّ زّیكسن أید یومنن س ـ سیدنا عیسى 

 لماسیح أمّ نیقودیموس د ـ بولوس.
 

ئباّثنخ أمزوارو  ݣوسا لمعصیث زكّ ی: بنادم س ـ ماس ئلاّ أفوكّا
واثا خف لمعصیث أد لموث د ـ جاھناّم، داي غاس ربيّ یم أھا اأد

فوكّا. أیاد أخف دّیوزن ربيّ سیدنا عیسى أد نغّلین یأید ئغین أث
لموث  ݣأھا یكّرد ز ،ن ن ـ ؤطوّرق ئمّثݣئدامّن نس خف ئحنی

لمعصیاّث نسن، ثیلي غورسن  ݣحما أد ئفوكّا ویناّ ئیسّ ؤمنیّن ز
ان ݣسیح نتاّ أید ئاـ دّجنث. سیدنا عیسى لم ݣثودرث ن ـ وابدا 

 أمفوكّو نغد ووناّ ئتفوكّان.
 
(س ـ سیدنا عیسى): نثني ئمومنّ ناّ دا تاّمنیّن س  راو ن ـ ئمومنّ ݣأ

ـ یان وانسا حما أد عبدن  ݣراون نغد دا تمّونن ݣسیح. دا تمّ اـ لم
 یون ن ـ سیدنا عیسى.ربيّ، شثین ئوال

یثن د ـ ئمازانّ ݣّ از ئݣ: ئسثي سیدنا عیسى ثناعشّ ن ـ ؤرأمازان
یدس أد تبرّاحن س ـ ئنغمیسن ژیلنین، أر ݣنس حما أد تمّونن أ

 لاّن. ݣویناّ ݣجّوجوین ئموضینّ، سّوفغن أدّجنون ز
لموث، ئوصّا  ݣضارث ن ـ ماید ئمّوث سیدنا عیسى أھا یكّرد ز

ـ دّونیث أد برّحن س  ݣان أنسا ݣئمازانّ أد نس أد دّون غر ماید ئ
ـ واوال نس ئي میدّن كولّ، أھا جّوجین ویناّ یوغ شا، سّوفغن 

 أدّجنون س ـ ثنباطّ نس.
 

سّلماد لاّن غورس ئمحضرّ نغد یا: كّو أمحضر نغد أمحضار
ا أسّلماد أخاثار، د ـ ویناّ ݣئمحضار ناّ دا یسّلماد. د ـ سیدنا عیسى ئ

 ان أیناّسن ئناّ.ݣّ ان ئمحضرّ نس أر تݣدا ئیسّ تاّمنیّن كولّ 
 
ـ لوقث ن ـ سیدنا موسى، أر تعّبادن ووداین  ݣ: دّارث ن ـ ربيّاث

ـ ثخامث ناّ یعدیل سیدنا موسى ئمشیناّ أست ئسنعث ربيّ.  ݣربيّ 
 ݣدّارث ناّان ثلیّد، ئرا أد ئبنو شاݣا سیدنا داوود أݣئ ݣداي لیّ

ان ئژرا غودانین د ـ ݣجّوجد ماید ئیتعّبادن ووداین ربيّ أھا 
ا ممّیس ݣئ ݣل د ـ وورغ د ـ نقّرّث. ئمیل ألیّݣؤكشّیض ن ـ ییذ

ستعمرن  ݣـ لوقث ناّ ݣبنا. ثتوّردل یتّ  لیّد أيݣسیدنا داوود أ
عاود ھیرودوس ئبنوتّ ئسبربشتّ یسطین، فیّر ن ـ ؤیناّ یلیرّومان ف

دا تعبادن ووداین ربيّ،  ݣان ؤرغ د ـ نقّرّث. دیكس أݣماید ئ س ـ
أراس غرّصن ئي ثمغراص، أراس أكّان ثوكّیوین. غاس یوث ن ـ 

ـ لقدس. (داس تیّنین س ـ  ݣدّارث ن ـ ربيّ أید ئلاّن، ثلاّ اث
 ثاعرابث لھیكل).

 
 سیدنا ا ربيّ ئيݣسرائیل نتاّ ئسم ضنین ناّس ئإ: سرائیلإثاروا ن ـ 

یعقوب ممّیس ن ـ ئسحاق ممّیس ن ـ سیدنا براھیم. یعقوب نغد 
ان ن ـ ݣسرائیل یورو ثناعشّ ن ـ واراو. أرون أود نثني شیإ

ین ثناعشّ ن ـ ثقبیلث نغد ثناعشّ ن ـ ئغصّ. ثاروا ݣواراو، أغولن 

سرائیل" إنسن د ـ ثاروا ن ـ ثاروا نسن داسن تیّنین "ثروا ن ـ 
 معنى "ثاروا ن ـ ئعقوب".

 
ـ لینجیل، دا  ݣان ݣلدیتّ ن ـ ربيّ ثتوّبدر شیݣا: ثلدّیتّ ن ـ ربيّݣاث

لدیتّ ن ݣالدیتّ ن ـ ربيّ نغد ھاثین ثیوض. ثݣیتنّي ھاثین ثدّجاور ث
اتّ ثودرث ناّ دا تیّدیرن ݣسیح، ثاوس دیدّا لمݣّ ـ ربيّ ثسفالّ ز

لیّد نسن أر غیفس ݣا أݣسیح، د ـ ربيّ ئائمومنّ س ـ سیدنا عیسى لم
ئتنّباض. أر تضّاعن نثني أوال نس أر غیفسن ئترّضو أر ثاوض 

ـ  ݣیدس ݣسیح حما أثن یاوي أد ئلین أادیتاّغول لم ݣلوقث ناّ
  ناّ.ݣلدیتّ ن ـ ییݣث
 

رّوح ن ـ ربيّ ئلاّ أبدا، ؤر غورس ثیزویري ؤلا  :رّوح ن ـ ربيّ
كولّ. ثینݣیرا. یامّو ݣ ـ ؤخلاق ن ـ ییݣناّ د ـ واشال د ـ ماید ئلاّن 

). ھاثین رّوح ن ـ  17 : 14 داس قاّرن أود رّوح ن ـ لحقّ ( یوحناّ
ربيّ أیداسن ئسنعثن ئي یرݣزن ناّ یسثي ربيّ أد أرین أوال نس ( 

ئرݣزن ناّ : نتاّ لكتاب ن ـ ربيّ )، س ـ لعاھد نس أقبور د ـ ؤماینو
یسثي ربيّ أر ساوالن س ـ ؤیناّسن ئسنعث رّوح ن ـ ربيّ ( 

). ھاثین رّوح ن ـ ربيّ أیداخ یاكّان ثوسنا ن ـ  21 : 2بوطروس 
ؤفوكّا ن ـ سیدنا عیسى لماسیح، حما أدیكس نامن، نفرح أھا ھناّن 
وولاون نخّ أدّاي نیسین ئیس غورخ ئلاّ وفوكّا س ـ لیمان  ئیسّ ( 

 س ـ سیدنا عیسى ).

رّوح ن ـ ربيّ ألثو دا یسعاوان ئمومنّ س ـ لماسیح أد ئدیرن یوث 
أراسن یاكّا ثوكّیوین ناّس   ثودرث ناّ دا یسّمغورن س ـ ربيّ. ن ـ

 ثن ئسعاوان أد مجّدن ربيّ، ݣین أیناّ یرا لماسیح.

رّوح ن ـ ربيّ دا یزدّغ ݣ ـ ویناّ دا تاّمنیّن س ـ سیدنا عیسى. ربيّ 

 داخ یاكّا رّوح نس أدّاي أس ثنترّ ݣ ـ ثژالیّتّ.

شیم ئي واراو نوّن أیناّ یژیلن، " داي مش ثسّنم كونيّ ناّ یخّان أتوّ
ییݣناّ رّوح نس ئصفان ئي  -ئوا مشثا أیدا یاكّا باّثون ناّ یلاّن ݣ 

 .) 13 : 11 ویناّ داسث تترّنین؟" ( لوقا
 

ئوصّاثن ناّ دیوزن  ـ ݣانث لفرایض دشّرع ن ـ سیدنا موسى: 
ربيّ ئي ثاروا ن ـ إسرائیل ݣ ـ صّحرا خف ؤفوس ن ـ سیدنا 

فرایض أد توّارینث ݣ ـ لعاھد أقدیم زݣ لشثاب ن ـ موسى، د ـ ل
  .ربيّ لومعناّ ݣ ـ خمسا ن ـ ئدلیسن ئمزوورا

 
ا، مشان ݣزّین عنو ݣلمالایكاث أھا ی ݣا یوكّ زݣی : ئكّاشّیطان

دّیخ أد « ـ ئخف نس:  ݣدیكس ثیخیثیرث. یوث ن ـ لمرث ئناّ 
 ݣربيّ زسّوفغث یداي » ن ـ وین ربيّ. ݣسّیلیخ لعرش ئنو نیّ

 أشال. س ـرثید ݣیوانسا نس أھا 
ان ن ـ لمالایكاث ضنین أھا ثفارنتّ، ݣسّخضو شّیطان شییداي 

أنمغور نسنث.دغي لمالایكاث ناّ نثني أدّجنون ناّ دا یكتشّمن  ݣئی
 ـشّیطان ئكّاد  ݣ  ـبنادم أرث تمرّاثن، أراسد تدّّجانث ئغنشا. ئسم ن 
تدّعون ئي میدّن" یناّ دا ثعیبرانیث د ـ لمعنا نس "أنضلیب  ݣز

أنضلیب نخّ ئدّخ داخ ئتیّري ربيّ أرث  ݣشّیطان ؤراخ ئحمیل، ئی
غي كولّ أداح ئدحي غر لمعصیث حما یا أیناّمي ݣّ تینتیّري. داي دا 

 ـربيّ. سیدنا عیسى لماأنمّز سیح ئرّا شّیطان، داي كول ویناّ اراي د 
سّوفغن أدّجنون  ئیسّ ؤمنیّن ئوشایاسن ثانباطّ أد ئرّون شّیطان،

 لاّن. ݣویناّ ݣز
 

غر ؤداین، أدّي سثین شان یوكّ أد ئیݣ أݣلیّد نغد أنمغور لماسیح: 
 ـربيّ، داس سودّومن شان زّیث ئتوّسثین ئي لخدمث   ـثدّارث ن  ن 

د ـ  .وسثینتّ ن ـ ربيّ خف ؤقرّو أراسن تیّنین لماسیح نغد وناّ ئ
 .یان ثاروا ن ـ إسرائیللماسیح نتاّ أݣلیّد ، أمفوكّو ناّ أر تعّا

 
 ـلمعنا نس: أنغمیس ئژیلن نغد  ݣ: ئسم أد ئدّاد زلینجیل ثیونانیث د 

 ـؤنغمیس أد دا یتیّني ئدّا لمیناّ دا  سیح أد ئمّث أھا یكّرد اسّفراحن. د 
جاھناّم أھا  ݣلموث حما أداخ ئغفر لمعصیاّث نخّ، ئفوكّایاخ ز ݣز
ـ دّجنث. د ـ ربعا ن ـ ئید لینجیل ناّ  ݣوشاخ ثودرث ن ـ وابدا ی

ـ لشثاب ن ـ ربيّ، ؤر ئید ئیس لاّن سثیتّ ربعا، مشان  ݣیلاّن 
زن، متاّ د ـ ݣأرین ربعا ن ـ ئر ئدّخ ئیث ان. غاسݣأید  كّ غاس یو

ا ݣیؤیناّ  ݣمارقوس د ـ لوقا د ـ یوحناّ، كّو یون دیكسن یاري شا ز
 سنعث رّوح ن ـ ربيّ.ناّ ئمشیناّ أسن ئیسیح د ـ ؤیناّ الم
 

ݣ ـ ثورليّ، ئقاّول ربيّ س ـ لانبیا نس ئیس ئدّا  :ممّیس ن ـ ربيّ
أدّیازن یان ؤرݣاز ناّ غا یفوكّون ئمومنّ كولّ زݣ ثنباطّ ن ـ 
لمعصیث د ـ زݣ لعقوبیث نس، ئزّدیݣ ؤلاون نسن د ـ لاعقول 
نسن س ـ رّوح نس، ئسنعثاسن أبرید أھا یحضوثن أمّي یݣا أݣلیّد 
نسن، د ـ أداي مّثن أثنیاوي غر ثݣلدیتّ نس ݣ ـ ییݣناّ أد ئدیرن 
أݣیدس ݣ ـ ثایري نس خف وابدا. ربيّ داس ئقاّر ئي ورݣاز أد 
"لماسیح".أراس ئقاّر ألثو "ممّیس" د ـ "ؤناّ ثیرویسن" ئدّخ غاس 
لماسیح ئویل نس أید دا یترّضون نیّث ربيّ د ـ غاس نتاّ ئویل نس 

 میدّن ن ـ ربيّ خف وابدا. أي دا یتنّباضن خف

خف ؤیاد، أوال أد " ممّیس ن ـ ربيّ" نتاّ أسّفرو ن ـ ییسم ن ـ 
 ـلمعنا نس أرصلي ؤر دا یساول خف ثلالیتّ أمّ ثین بنادم  لماسیح د 

 ؤلا خف ممّیس د ـ ئباّس.
 

نتاّ أزدّوغ ن ـ ربيّ، د ـ وین ویناّ زدینین أݣیدس كولّ. دا  :ئݣناّ
ئتیّني: " سوݣرّد أربيّ زݣ ؤزدّوغ نش، سوݣرّد یتژالاّ ووداي أر 

: 1). ربيّ یݣا "ربيّ ن ـ ییݣناّ" (یوحناّ 15: 26زݣ ییݣناّ" (تاثنیا 
)، نغد " ئباّثنخ ناّ  2:  1)، نغد "مولانا، ربيّ ن ـ ییݣناّ" (عژرا  9

...). ربيّ ؤر نیليّ دینّ  21:  7؛  45:  5یلاّن ݣ ـ ییݣناّ" (ماتاّ 
خ دا نتقرّا خف "أݣراو ن ـ ییݣناّ" ناّ دا ثیتعّبادن ئویل نس، ئدّ 

:  13)، د ـ خف "لمالایكاث ݣ ـ ییݣناّ (مارقوس  6:  9(نیحمیا 
32 .( 

 1أود ئمومنّ دا تعّایانن " ثاكاسوتّ ناّسن ئتییفرّن ݣ ـ ییݣناّ" (
). س ـ ؤیاد ئݣناّ أید ئݣان أزدّوغ ناّݣ ئلاّ ربيّ دغي  4: 1بطرس 

یكاث نس، د ـ وانسا أنݣاّرو ناّ غر تدّون میدّن نس ناّ نتاّ د ـ لمالا
 لاّنین خف واشال.

 ن ـ وانسیون ئسماون
 
 

ـ یوث ن ـ ثمازیرث أراس  ݣا یوث ن ـ ثمدینث ݣ: ثسوساأف
سیح أسیاّ، أراس تیّنین دغي تركیا. ئلین اـ لوقث ن ـ لم ݣتیّنین 

لاصنام، لومعناّ لاصنام سوس س ـ ؤماثا أر تعّبادن امیدّن ن ـ أف
 ناّمي أر تنّین " ثاربیّت أرطامیس " .

 
ثناعشّ  ݣ: أیث یاھودا نثني یان ئغصّ زمازیرث ن ـ أیث یاھودااث

 ـ  ـثاروا ن   ـئغصّ ن   ـأیث إن   ـثمازیرث ن  سرائیل نغد یعقوب. د 
ثلاّ لقدس د  ݣسطین. دیكس أیلییاھودا نتاّث ثامناطّ  ثافاسیث ن ـ ف

 سیح.ائلولا لم ݣـ بیت لحم ناّ
 

ثامدینث ثامزواروتّ ناّݣ ئبرّح بولوس س ـ ئنغمیسن ناّ  :فیلیبيّ
ژیلنین نتاّث فیلیبيّ، ئݣان لعاصیما ثاقبورث ن ـ رّومان ݣ ـ 
ثمازیرث ن ـ ماكیدونیا ( ثلاّ دغي ݣ ـ لیونان ). ݣ ـ ثوادا نس 

ؤݣراو ن ـ ئمومنّ ثیسّ سناث أݣ ئسمون بولوس دیسّ یان 
 ). 40ـ  12 :16(ئسكّین ناّ ݣان ئمازانّ 

شان ئسݣاّسن فیّر ن ـ ؤیناّ، لیّݣ ئكّا ݣ ـ لحبس ( ییتس دا تیّنین 
 ـ  ـقایصاریاّ نغد روما؛ راعیواث افأݣ  سوس، وییاّض دا تیّنین ݣ 

)، یاري ومازان بولوس یوث ن ـ ثبراتّ ئي أیث  7 :1فیلیبيّ
 فیلیبيّ س ـ یان ؤمارݣ أخاثار.

 
  

41 
 



 
 

 ن ـ میدّن ئسماون
 

نتاّ یان ؤمومن س ـ لماسیح ئݣان زݣ فیلیبيّ ݣ ـ  :أبافرودیتوس
ثمازیرث ن ـ ماكیدونیا. داس ئقاّر بولوس أمازان ن ـ أیث فیلیبيّ 

)، ؤر ئید ئیس ئكّا أبافرودیتوس یومژ شان وانسا  25 :2(فیلیبيّ 
ݣ ـ ؤݣراو ن ـ ئمومنّ ݣ ـ فیلیبيّ، مشان یكّا یݣا غاس أمازان ناّ 

 ییوین ثارزّیفث ن ـ ؤݣراو ئي بولوس غر لحبس ݣ ـ روما.

ئكّا یاغث شا ألیّݣ ییوض لموث، عینخ ئخلا ئخف س ـ ثوادیوین 
تزیلیّز ئي بولوس ݣ ـ زݣ فیلیبيّ غر روما، نغد لیݣ أراس ئ

 روما.

 
ئكّا ئسم نس شاوول قبل أد یامن س ـ لماسیح. نتاّ یوداي : بولوس

أید ئݣا، ئلولا ݣ ـ ثمدینث ن ـ طرسوس، ئلمد شّرع ن ـ ووداین 
خف ؤفوس ن ـ یان ؤسّلماد أخاثار ئسم نس غمالائیل. مشان ئدّخ 

مان، ئزدغ نتاّ د ـ أیث ؤخام نس ݣ ـ ثمازیرث ناّخف نبضن رّو
 ثلاّ غورس لجینسیاّ ثارومانیث.

ئكّا أر ئتكرفاص ئمومنّ س ـ لماسیح، أر ثن ئݣاّر ݣ ـ لحبس أھا 
یسببّ كولّ ݣ ـ لموث ن ـ ییتس دیكسن. مشان یوث ن ـ لمرث، 
ئفغّد غورس لماسیح س ـ ئخف نس داي یاغول ئسّن ماید ئمس 

 سثیتّ.
بولوس، أر زݣ سّییسّ ئكّر شاوول، ناّمي یاغول ییسم نس ئݣا 

ئتبرّاح س ـ طاّیطاي س ـ لینجیل ݣ ـ ماید ئݣان ثامازیرث، 
 یاوضنّ أود غر روما.

ثكّا غیفس شیݣان ن ـ ثمارا س ـ ثخندالاّسین ناّ أراس تݣاّن 
ووداین، ئتیّیمز ݣ ـ لحبس، ئتوّھرّس ألیّݣ ییوض لموث حما أد 

ئي  ئضاع أوال ن ـ سیدنا عیسى ئدّو أنیّصّیوض أسیدّ ن ـ ؤفوكّا
 لݣنوس ن ـ دّونیث كولّ.

 بولوس أید یارین س ـ ؤماثا ثیبراثین ن ـ لینجیل.
 

 ـثودایث، یاغولن  :تیموثاووس  ـیوث ن  تیموثاووس ئݣا ممّیس ن 
 یومنن س ـ لماسیح، د ـ ئباّس ؤر ئݣي ؤداي.

ئمناقاّر أݣیدس بولوس ثیكّلث ثامزواروتّ ݣ ـ ثمدینث ن ـ لیسترا 
توركیا دغي ) ݣ ـ ثوادا نس ثیسّ سناث، ݣ ـ أسیا ثامژّیانث ( 

). ئوا زݣ سّییسّ أید ئݣا 3ـ  1 :16(ئسكّین ناّ ݣان ئمازانّ 
تیموثاوس زݣ ئسمونّ ن ـ بولوس ناّ غورس ئوالان. ئمون 
أݣیدس ݣ ـ ثوادیوین نس س ـ ؤماثا، د ـ مشثا ن ـ ثیكّال أید یكّا 

لاّنث بولوس أر ثیسبدّا خف ثغاوسیوین ن ـ ئݣراون ناّ غر 
ثموكریسین ئوعرن. أیاد أخف دیتوّبدر ییسم نس شیݣان ݣ ـ 

 14 : 17لشثاب ن ـ " ئسكّین ناّ ݣان ئمازانّ (أمّ ݣ ـ ؤمور ویسّ 
) نغد ݣ ـ ثبراثین ن ـ 22 : 19، د ـ ویسّ 5 : 18، د ـ ویسّ  15ـ 

 بولوس.

 سوسافأن ـ ثمدینث ن ـ  ثابراتّ ن ـ بولوس ئي یمومنّ 

سوس ثكّا ثݣا یوث ن ـ ثمدینث ناّمي یمقوّر وادّور. ثوساد خف ییر ن ـ اأف
ئكّاتیّد ؤمازان بولوس  لبحر ݣ ـ ؤغلوّي ن ـ ثمازیرث ن ـ أسیا ثامژّیانث.

ئنغمیسن ثیكّلث ثامزواروتّ ݣ ـ  ثوادا نس ثیسّ سناث ناّݣ أر ئتبرّاح س ـ 
ژیلنین. د ݣ ـ ثوادا نس ثیسّ شراطّ ئقیّمانّ دیكس شراض ن ـ ئسݣّاسن أر 
ئسّلماد أݣراو ن ـ ئمومنّ ناّ یسمون دیسّ. د ـ لشثاب أد ݣ ـ لعاھد ؤجدید ناّ 

غر ئلاّ ییسم ن ـ ثمدینث أد، نتاّ ثابراتّ ناّ یاري ؤمازان بولوس ئي ؤݣراو ن ـ 
اتّ أد، داسن ئتقیّس بولوس، أراخ ئتقیّس أود ݣ ـ ثبر ئمومنّ ناّ یلاّن دیسّ.

نوكني، ماید ئݣا سیدنا عیسى غیفنخ د ـ میمش أیداخ ئرا أنیدیر. أراخ ئسنعاث 
رّحمث ن ـ ربيّ، د ـ ؤیناّ یعوّل أد ئیݣ حما أد ئفوكّو میدّن ن ـ لݣنوس ن ـ 

ئتݣر دّونیث س ـ ماس ثلاّ. أراخ ئسنعاث ألثو میمش أید ئخصّا أتیّلي ثامونتّ 
ن ـ میدّن ن ـ ربيّ، د ـ میمش أید ئخصّا أنكّس لمعصیث أھا نمنو داث ن ـ 

ئسیول بولوس ألثو ݣ ـ ثبراتّ أد أود خف میمش أید ئخصّا ئي یرݣزن د  ربيّ.
ـ ثوثمین نسن أد مییرین اھا موقاّرن ئنݣراتسن، د ـ میمش أیداخ ئخصّا أنیلي 

 نوجد أنناّل ثیثیوین ن ـ ئبلیس.
 ـ بولوس ئي یمومنّ ن ـ ثمدینث ن ـ فیلیبيّ ثابراتّ ن

فیلیبيّ ثكّا ثݣا یوث ن ـ ثمدینث ناّ ستعمرن رّومان. ثوساد ݣ ـ ؤژلماض ن ـ 
ثوادا نس ثیسّ سناث، ئسمون بولوس د ـ  ـݣ  ثمازیرث ن ـ ماكیدونیا.

د ـ لشثاب أد  ئسمونّ نس أݣراو ن ـ ئمومنّ أمزوارو ݣ ـ ثمازیرث ن ـ ؤروباّ.
د ؤجدید ناّ غر ئلاّ ییسم ن ـ ثمدینث أد ن ـ فیلیبيّ، نتاّ ثابراتّ ناّ یاري زݣ لعاھ

ومازان بولوس ئي وݣراو ن ـ ئمومنّ دیسّ. ئرا أثن ئسنومّر خف ثرزّیفث 
ݣ ـ  ناّس ؤزنن، د ـ خف ؤسعاون ناّ ثسعاونن اد ئبرّح س ـ ئنغمیسن ژیلنین.

ئخصّا أنفرح، نحمد ئي ربيّ ثبراتّ أد داخ ئسّلماد ؤمازان بولوس میمش أیداخ 
أھا ؤر نتاّسي أنزݣوم. ؤر نسخاثار س ـ ئخخفاون نخّ مشان أنحاسب وییاّض 

أر نتیّسین ألثو ݣ ـ ثبراتّ أد  ئیس أخ ؤفن أھا نزّوور نفّع نسن خف وینخّ.
میمش أي نیّزري لماسیح أنسا ن ـ لعزّ یدّود غر دّونیث أد أھا یضاع أود أد 

طوّرق، د ـ ؤفوكّا ؤر ئید س ـ لاعمال مشان س ـ ئمّث خف ئحنیݣن ن ـ ؤ
 سیدنا عیسى لماسیح، د ـ نوكني أیث ییݣناّ أید نݣا.

